
Масьулиятни ^ис этиб
Президентимиз Ислом Каримовнинг 

Бош қомусимизнинг 21 йиллигига бағишланган 
тантанали маросимдаги «Амалга ошираётган 
ислоҳотларимизни янада чуқурлаштириш ва 

фуқаролик жамияти қуриш — ёруғ 
келажагимизнинг асосий омилидир» номли 

маърузаси O'zLiDeP аъзолари томонидан 
«Соғлом бола йили»нинг энг устувор 

йўналишлари белгилаб берилган тарихий 
ҳужжат сифатида эътироф этилмоқда

Ҳа, чиндан ҳам яқин та- 
рихимиз ва бугунги куни- 
миз, истиқлол йилларида 
эришилган беқиёс натижа- 
ларнинг мазмун-моҳияти 
чуқур таҳлил этилган дасту- 
рий маърузадаги халқчил 
қарашлар, содда, аммо те- 
ран хулосалар нафақат хал- 
қаро экспертлар, сиёсатчи- 
лар, иқтисодчи-олимлар, 
балки ҳар бир юртдошимиз 
қалбини ҳам фахр-ифти- 
хорга тўлдирди. Ёруг кела- 
жагимиз ҳақидаги истиқ- 
болли режалар эса эртан- 
ги кунга бўлган ишончимиз- 
ни янада мустаҳкамлади. 
Тан олиш керак: 22 йиллик 
тарихимизнинг қай бир са- 
ҳифасига назар солмайлик, 
унда юксак мақсадларни 
амалга ошириш, юртимиз- 
да янги жамият, янги ҳаёт 
қуриш бош гояга айлангани- 
ни кўрамиз. Истиқлолнинг 
илк даврларида айрим си- 
ёсатдонлар томонидан 
«игна ҳам ишлаб чиқариш- 
га қодир бўлмаган» мамла- 
кат сифатида тилга олинган 
Ўзбекистон қисқа муддатда 
саноати ривожланган, иқти- 
содиёти барқарор, ўз эҳти- 
ёжидан орттириб озиқ-овқ- 
ат ва қишлоқ хўжалик маҳ- 
сулотлари, нефть ва газ эк
спорт қилаётган давлатга 
айланди. Тўгри, мустақил та- 
раққиёт йўлида қанчадан- 
қанча синовлар, қийинчи- 
ликларга дуч келдик. Аммо

Юртбошимиз раҳнамолиги- 
да узоқни кўзлаб амалга 
оширилган ислоҳотлар, ана 
шундай ўзгаришларга

учун мустаҳкам пойдевор 
бўлди. Олдимиздаги ана 
шундай эзгу мақсад ва ва- 
зифаларни аниқ белгилаш,

«БИЗ УТГА Н  И И ЛЛА Р  
Д А В О М И Д А  А М А Л ГА  

ОШ ИРГАН БАРЧА ЭЗГУ 
И Ш Л А РИ М И ЗН И  ДАВО М  

ЭТТИРИБ, КЕЛГУСИДА  
Ҳ А М  УЗ ТАНЛАГАН
Иу л и м и з д а н  ҳ е ч

ҚАЧОН О РТГА
қ а И т м а И м и з  в а

КО Н С ТИ ТУЦ И Я М И ЗД А  
БЕЛГИЛАБ БЕРИЛГАН  

БАРЧА О ЛИЖ АНО Б  
М А ҚС А Д - 

М У Д Д А О Л А Р И М И З Н И  
СУЗСИЗ А М А Л ГА  

О Ш ИРАМ ИЗ».
Ислом КАРИМОВ.

бўлган ишонч, ўзбек халқи- 
нинг фидокорона меҳнати, 
унинг тобора юксалиб бора- 
ётган онгу тафаккури, эртан- 
ги кунга бўлган қатъий 
ишончи дориломон кунлар

пухта ўйланган тамойил ва 
қоидаларни ҳаётга татбиқ 
этишда эса 1992 йилнинг 8 
декабрида қабул қилинган 
Конституциямиз биз учун 
ҳуқуқий асос бўлди.

Айни пайтда ана шундай фикрлар турли соҳа эгалари, мулқдор, 
тадбиркор, қишлоқларимизда ҳал қилувчи кучга айланган 
фермерлар, депутатлар ва ёшлар тилида баралла янграмоқда.

БУГУНГИ ИСЛОҲОТЛАР -  
ЭРТАНГИ КУНИМИЗ ПОЙДЕВОРИ

ҳаёлимдан ўтди. Яширмайман, «Сина- 
маган отнинг сиртидан ўтма», деган- 
ларидек, улар дастлаб биз билан очиқ 
гаплаша олмадилар. Ҳатто гап ораси- 
да меҳмонлардан бири «ҳали ҳам пах
та экиб ётибсизларми?» деб қолди. 
Аввалига индамадим. Аммо етиштира- 
ётган 16 хил маҳсулот тизимини улар- 
га бирма-бир кўрсатдим: ун ва шоли 
оқлаш тегирмонлари, меваларни 
қайта ишлаш шохобчаси, новвойхона, 
замонавий кафе, ҳаммом, гўзаллик 
салони, компьютер маскани. Энг асо- 
сийси, балиқлар сапчиб ўйнаган сунъий 
ҳавзани кўриб меҳмонлар ҳайратга 
тушдилар. Фермер хўжалигимиз фа- 
олларидан бири Президентимиз та- 
шаббуси билан қурилган замонавий 
уйга кўчиб ўтган эди.

Сарсенбой СЕЙИТНАЗАРОВ,
Қоракалпоғистон Республикаси 
Фермерлар кенгаши раиси, Олий Мажлис 
Сенати аъзоси, Ўзбекистон Қахрамони:

— П резидентимиз маърузасини 
тинглар эканман, яқинда туманимизга 
ташриф буюрган бир гуруҳ хорижлик 
меҳмонлар билан кечган суҳбат

Конституция либерал-демократик 
ислохотлар асоси ва гаровидир
O'zLiDeP таш аббуси  билан 
пойтахтим изд аги  «Халқаро ҳа м ко р л и к 
м аркази»да «Конституция — 
м а м л а ка ти м и зд а ги  л и б е р а л -д е м о кр а ти к  
ислоҳотларнинг асоси  ва гарови» 
м авзуида  илм ий-ам алий  анжуман 
таш кил  этилди

Унда давлатим из раҳбари 
Ислом Каримовнинг Бош қому- 
симиз қабул қилинганлигининг 
21 йиллигига бағишланган тан
танали маросимдаги маъруза- 
сида белгилаб берилган усту
вор йўналишлардан келиб чиқ- 
қан ҳолда партия олдида тур- 
ган долзарб вазифалар атроф- 
лича муҳокама қилинди.

БОШ КОМУСИМИЗ 
БОЛАЛАР НИГОХИДА
Пойтахтимизнинг Ҳамза туманидаги 61- 
мактабда Конституция кунига бағишланган 
байрам тадбири бўлиб ўтди. Меҳмон 
сифатида ўқитувчи-мураббийлар, маҳалла 
фаоллари ҳамда ота-оналар иштирок этган 
тадбирни мактабнинг бошланғич синф 
ўқувчилари — тўққиз-ўн ёшли болалар 
олиб бордилар.
Катталарга Бош қомусимизнинг мазмун- 
моҳиятини тушунтирган, у ҳақда батафсил 
маълумот берган жажжи ўғил-қизлар шеър 
ва қўшиқлар орқали Асосий қонунимизда 
Ўзбекистонда барча фуқаролар жинси, 
ирқи, миллати, тили, дини, ижтимоий 
келиб чиқиши, эътиқоди, шахси ва 
ижтимоий мавқеидан қатъи назар, қонун 
олдида тенглиги, шунингдек, бепул билим 
олиш, тиббий хизматлардан фойдаланиш, 
ижтимоий қўллаб-қувватланиш, меҳнат 
қилиш каби бир қатор ҳуқуқларга эга 
экани белгиланганини эътироф этдилар.
— Сир эмас, кичик ёшдаги болаларда 
маълумот қабул қилиш қобилияти кучли 
бўлади, — дейди мактабнинг бошланғич 
синф ўқитувчиси А.Аҳмедова. — Шунинг 
учун ҳам айнан кичик ёшдаги 
ўқувчиларимизга Конституция уларга нима 
беришини, Асосий қонунимизда 
мамлакатимиз суверенитети, юртимиз 
пойтахти, давлат рамзларига оид боб ва 
моддалар борлигини ўргатиб боришга ҳар 
доим ҳаракат қиламиз. Бугунги байрам 
тадбири — ана шу саъй-ҳаракатларимиз 
натижаси, десам муболаға бўлмайди.

Узбекистон Республикаси 
Олий Мажлиси Сенатида
12 декабрь куни Тошкент шаҳрида Ўзбекистон 

Республикаси Олий Мажлиси Сенатининг 
ўн учинчи ялпи мажлиси очилади

11 декабрь куни Ўзбекистон Рес
публикаси Олий Мажлиси Сенати Кен- 
гашининг мажлиси бўлиб ўтди. Унда 
ишчи гуруҳ раҳбарининг бўлажак ялпи 
мажлисни ўтказишга тайёргарлик кўриш 
ҳақидаги ахбороти тингланди.

Сенат қўмиталарининг раислари 
қўмиталарда ўтказилган мажлислар ва 
ўн учинчи ялпи мажлис муҳокамасига 
киритилган қонунлар юзасидан хулоса
лар ҳамда бошқа масалалар бўйича 
қарорларнинг лойиҳалари тайёрлиги 
ҳақида ахборот бердилар, ялпи маж
лис ишини ташкил этиш юзасидан фикр 
алмашдилар.

Кенгаш мажлисида Сенатнинг бўлажак 
ялпи мажлисида 16 та масала, шу жумла- 
дан, 9 та қонун кўриб чиқилиши назарда 
тутилаётганлиги кўрсатиб ўтилди.

Сенаторлар Ўзбекистон Республика- 
сининг 2014 йилги Давлат бюджети, 
шунингдек, 2014 йилда иш ўринлари 
ташкил этиш ва аҳоли бандлигини таъ- 
минлаш дастурининг кўриб чиқилиши 
ҳамда тасдиқланиши долзарб ва аҳами- 
ятли эканлигини таъкидладилар.

Кенгаш аъзолари Сенатнинг ялпи 
мажлиси муҳокамасига киритилаётган, 
сиёсий ва ижтимоий-иқтисодий ҳаёт-

нинг ҳамма соҳаларини изчил ислоҳ 
қилиш ҳамда либераллаштиришга, 
Мамлакатимизда демократик ислоҳот- 
ларни янада чуқурлаштириш ва фуқа- 
ролик жамиятини ривожлантириш кон- 
цепциясини амалга оширишга қара- 
тилган Ўзбекистон Республикаси 
қонунларининг муҳимлигини алоҳида 
қайд этдилар. Бундай қонунлар жум- 
ласига «Ўзбекистон Республикасининг 
Бюджет кодексини тасдиқлаш тўғри- 
сида»ги, «Экологик назорат тўғрисида»- 
ги, «Васийлик ва ҳомийлик тўғрисида»- 
ги, «Ўзбекистон Республикасининг ай- 
рим қонун ҳужжатларига ўзгартиш ва 
қўшимчалар киритиш тўғрисида»ги 
Ўзбекистон Республикаси қонунлари 
ва бошқалар киради.

Мажлисда Ўзбекистон Республика
си Олий Мажлиси Сенати Кенгаши- 
нинг ваколатларига киритилган бошқа 
масалалар ҳам кўриб чиқилди.

Муҳокама этилган барча масалалар 
юзасидан Ўзбекистон Республикаси 
Олий Мажлиси Сенати Кенгашининг 
тегишли қарорлари қабул қилинди.

Ўзбекистон Республикаси  
Олий Мажлиси Сенатининг 

Матбуот хизмати.

Узбекистон Республикаси Марказий банки 10 декабрдан бошлаб валюта операциялари бўйича 
бухгалтерия ҳисоби, статистик ва бошқа ҳисоботларни юритиш, шунингдек, божхона ва бошқа 
мажбурий тўловлари учун хорижий валюталарнинг сўмга нисбатан қуйидаги қийматини 
белгилади:*)

*) Валюта қийматини белгилаш чоғида Ўзбекистон Республикаси Марказий банки мазкур валюта- 
ларни ушбу қийматда сотиш ёки сотиб олиш мажбуриятини олмаган.

1 Австралия доллари ▼ 2000,61 1 АҚШ доллари ▲ 2197,27 1 Хитой юани ▲ 361,86
1 Англия фунт стерлинги 120,953► 1 Миср фунти ▲ 319,05 1 Малайзия ринггити ▲ 682,59
1 Дания кронаси А 403,61 1 Исландия кронаси А 18,63 1 Польша злотийси ▲ 719,71
1 БАА дирҳами ▲ 598,24 1 Канада доллари ▼ 2063,94 1 СДР А 3380,04

1 Туркия лираси ▼ 1086,63 10 Япония иенаси ▼ 213,53
1 Швейцария франки А 2462,20 1 Россия рубли ▼ 66,68
1 ЕВРО А 2982,03 1 Украина гривнаси А 274,90
10 Жанубий Корея вони А  20,86

2014 йилга «Соғлом бола йили»
деб ном берилиши давлатимиз раҳбарининг ёш авлодга — 
Ўзбекистон келажагига доимий юксак эътибор ва 
ғамхўрлигининг яна бир ёрқин намунасидир.

f Мустақиллик йилларида
мамлакат миллий манфаатларига хизмат 
қилаётган матбуот шаклланди.

Аёли 
ардоқланган юрт
Президентимиз Ислом Каримовнинг 
Ўзбекистон Республикаси 
Конституцияси қабул қилинганининг 
21 йиллигига бағишланган тантанали 
маросимдаги маърузаси катта қизиқиш 
билан ўрганилмоқда

Мамлакатимизда қайси йилга қандай ном бери- 
лишидан қатъи назар, инсон, унинг манфаатлари, 
аҳолининг турмуш даражасини юксалтириш, соғлом 
ва баркамол авлодни вояга етказиш масалаларига 
устувор аҳамият қаратилади. Президентимиз Ислом 
Каримов томонидан янги — 2014 йилнинг Соғлом бола 
йили деб эълон қилингани биз, аёлларни айниқса 
тўлқинлантириб юборди.

Ватанимиз ўз мустақиллигини қўлга киритганига 
энди 22 йилдан ошган бўлса-да, бу қисқа вақт ичида 
юртимизда кўлами ва миқёси жиҳатидан асрларга 
татигулик ишлар амалга оширилди. Бундай юксалиш- 
лар замирида, шубҳасиз, Президентимиз ташаббу- 
си ва раҳнамолигида ҳаётга муваффақиятли татбиқ 
этилаётган Ўзбекистоннинг ўзига хос ва ўзига мос та- 
раққиёт йўли — «ўзбек модели»нинг аҳамияти беқи- 
ёс. 2013 йил — Обод турмуш йилида Фарғона вилоя- 
тида ҳам кенг кўламли ободонлаштириш ва бунёд- 
корлик ишлари амалга оширилиб, қишлоқ ва шаҳар- 
лар, кўча ва хиёбонлар беҳад гўзал қиёфа касб этди.

Ёшларнинг замонавий андозалар асосида таълим 
олиши, истеъдод ва маҳоратини ошириши учун бу- 
нёд этилган муҳташам билим масканлари, мусиқа ва 
санъат мактаблари, спорт иншоотлари, шунингдек, 
аҳоли учун замонавий тураржой бинолари қурилаёт- 
гани, у ердаги шароит ва қулайликлар ҳар қандай 
кишининг ҳавасини келтиради.

Айниқса, аёлларимизнинг оғирини енгил қилиш, 
уларга муносиб турмуш шароити яратиш, ижтимоий 
мавқеини юксалтириш масаласига давлатимиз ало- 
ҳида эътибор қаратиб келмоқда. Президентимизнинг 
Ўзбекистон Республикаси Конституцияси қабул қилин- 
ганининг 21 йиллигига бағишланган тантанали ма
росимдаги маърузасида бу фикр яна бир бор ўз ис- 
ботини топди. Давлатимиз раҳбарининг «Опа-сингил- 
ларимизга қулай шароит яратишга қаратилган бун
дай ишларимизни келгусида албатта давом эттира- 
миз ва бунинг учун маблағ ҳам, имконият ҳам топа- 
миз», деган сўзлари мамлакатимиздаги барча аёл- 
лар қатори мени ҳам беҳад қувонтириб, шу муқад- 
дас юртнинг бир аёли — она сифатида қалбимни чек- 
сиз фахр-ифтихорга тўлдирди. Аёлини муқаддас би- 
либ, уни эъзозлайдиган, қадрини юксак тутадиган 
шундай юрт фарзанди эканимдан бахтиёрман. Юрт- 
бошимизнинг бу гаплари менга ҳам янги куч, янги 
ғайрат бағишлади, янада самаралироқ меҳнат қилиш- 
га руҳлантириб юборди.

Президентимиз ушбу маърузасида фарзанд тар- 
бияси, уни камолга етказишнинг ўзига хос талаб ва 
омилларини баён этиб, қилинажак ишлар кўлами ва 
йўналишини аниқ белгилаб берди. Бугун ҳаётнинг ўзи 
ёш авлод тарбияси борасида олдимизга янги-янги, 
ўта муҳим ва долзарб вазифаларни қўяётганини бар- 
чамиз яхши англаймиз. Шундай экан, мамлакатимизда
2014 йилга Соғлом бола йили деб ном берилиши дав
латимиз раҳбарининг ёш авлодга — Ўзбекистон кела
жагига доимий юксак эътибор ва ғамхўрлигининг яна 
бир ёрқин намунасидир.

Патилахон ЭРГАШЕВА,
Ўзбекистон Кахрамони, Фарғона вилояти Бувайда туманидаги 

«Патилахон» фермер хўжалиги рахбари.
(ЎзА)

Масъулиятни
Давоми. Бошланиши I-саҳифада М М

РИВОЖЛАНГАН ДЕМОКРАТИЯГА ЭГА 
БЎЛГАН ДАВЛАТЛАРНИНГ ТАЖРИБАСИ, ШУ 
БИЛАН БИРГА, ЎЗБЕКИСТОННИНГ 
СИЁСИЙ ВА КОНСТИТУЦИОН 
РИВОЖЛАНИШИНИНГ МАНТИҚИЙ ЙЎЛИ 
ХАЛҚИМИЗ, ЖАМОАТЧИЛИГИМИЗНИНГ 
НАМОЯНДАЛАРИ БЎЛМИШ ВАКИЛЛИК, 
ДЕПУТАТЛИК ОРГАНЛАРИНИНГ 
ЖАМИЯТИМИЗ ҲАЁТИДАГИ РОЛИ ВА 
АҲАМИЯТИНИ ЯНАДА ОШИРИШНИ, СОДДА 
ҚИЛИБ АЙТГАНДА, БУ ЙЎЛДА БОШЛАГАН 
ИШЛАРИМИЗНИ ИЗЧИЛ ДАВОМ 
ЭТТИРИШНИ ТАЛАБ ЭТМОҚДА

Ўша уйда сайёҳларга тўкин 
дастурхон ёзиб, миллий таом- 
лар билан меҳмон қилдик. Да- 
стурхонда ўзимиз етиштирган 
лимон, апельсин, мандарин, 
банангача бор эди. Уларга ай- 
ниқса қовун ва тарвузимиз 
маъқул бўлди. Янги уй олди- 
даги ажойиб ўтовда уй эгаси- 
дан дутор жўрлигида бир жуфт 
ашула ҳам эшитишди. Охири- 
да гуруҳ раҳбари «Бу меҳмон- 
дорчилик учун қанча доллар 
сўрасангиз, шунча берамиз!» 
деди. Мен эса «Бунинг учун хо- 
надон соҳибларига раҳмат ай- 
тсангиз, бас!» дедим. Меҳмон 
таъзим қилиб, «Ўзбекистон 
дунёдаги энг сара мамлакат 
экан!», деб биз билан хайр- 
лашди.

Давлатимиз раҳбари та- 
шаббуслари билан янги йил
га «Соғлом бола йили» деб ном 
берилганида ҳам хорижлик 
меҳмонларнинг ўша сўзлари 
қулоғим остида жаранглар 
эди. Ҳа, чиндан ҳам бир пайт- 
лар ўзбек деҳқони дастурхони- 
да асосан оқ қанд, чой ва нон 
бўларди. Бугун эса дастурхон- 
ларимизда файз, барака. Бу 
тўкинликдан, фаровонликдан 
нишона, албатта. Ўзбекистон 
истиқлол туфайли, Юртбоши- 
миз раҳнамолигида амалга 
оширилган ислоҳотлар туфай

ли ҳақиқатан ҳам дунёнинг энг 
сара мамлакатларидан бири- 
га айланди. Мустақиллик ша- 
рофати билан биз юксак та- 
раққий этган давлатлар қато- 
ридан муносиб жой эгаллаш 
учун барча имкониятларга эга 
бўлдик. Қишлоқ аҳолиси учун 
шаҳарлардагидан қолишмай- 
диган шароитлар яратилди. 
Шу ўринда қишлоққа саноатни 
олиб кираётган, минг-минглаб 
иш ўрни яратаётган фермер
лар учун ҳам қулай шароит, им- 
тиёзлар кўлами йилдан-йилга 
кенгаяпти. Улар бошини 
қовуштириш, мавжуд ҳаётий 
муаммоларини ҳал этиш учун 
Фермерлар кенгаши тузилди. 
Президент фармонлари, соҳа- 
га оид ўнлаб қонунлар фер- 
мерларни жамиятнинг фаол 
аъзоларига айлантирди. 
Қишлоқ мулкдори эса ўз бур- 
чини тўла ҳис этиб, тўкинлик- 
ка хизмат қилмоқда. Албатта, 
бундай тизимли ишлар аграр 
секторни янада ривожланти- 
ришга, фермерларнинг иқти- 
содий имкониятларини янада 
яхшилашга хизмат қиляпти. 
Халқимизда пойдевор мустаҳ- 
камлаш бўлса, бино ҳам мус- 
таҳкам бўлади, деган нақл бор. 
Бугунги ислоҳотлар эртамиз 
эгаларининг ҳаёти янада фа- 
ровон бўлишига замин ярата-

ётганини алоҳида таъкидлаш 
жоиз. Бунга ҳеч қандай шубҳа 
йўқ.

Дунёнинг қаеридадир оч- 
лик, қашшоқлик ҳукм сураёт- 
ган, ўзаро низолар юз бера- 
ётган бир пайтда Ўзбекистон 
раҳбари янги йилга «Соғлом 
бола йили» деб ном беришни 
таклиф этди. Хўш, бу нимадан 
далолат? Шубҳасиз, тинчлик-

дан, фаровонликдан, иқтисо- 
дий барқарорлигу эртанги 
кунга бўлган ишончдандир. 
Аммо биз эришилган натижа- 
лар билан чегараланиб қол- 
маслигимиз лозимлигини 
Президентимиз бежиз таъ- 
кидламаяптилар. Бу эса энг 
аввало, биз, сиёсий партия 
вакилларидан мамлакатимиз- 
ни ислоҳ этиш ва модерниза

ция қилишда жуда катта масъ- 
улият талаб этади. Шу маъно- 
да ҳам давлатимиз раҳбари 
кўзда тутган сиёсий партия- 
лар орасида Тадбиркорлар ва 
ишбилармонлар ҳаракати -  
Ўзбекистон Либерал-демок- 
ратик партияси ҳам борлиги- 
ни амалий ишларимиз, юксак 
мақомдаги фаолиятимиз би
лан исботлашимиз керак!

МИЛЛИЙ МАТБУОТИМИЗ миллий 
МАНФААТЛАРИМИЗГА ХИЗМАТ ҚИЛАДИ

Абдулазиз АБДУЛЛАЕВ,
Ўзбекистон Мустақил босма 
ОАВ ва ахборот 
агентликларини қўллаб- 
қувватлаш ва ривожлантириш 
жамоат фонди директори:

— Давлатимиз раҳбари 
маърузасида фуқаролик жа- 
миятининг асосий устунлари- 
дан бўлган оммавий ахборот 
воситалари фаолияти хусу- 
сидаги фикр-мулоҳазалар, 
шубҳасиз, соҳа вакилларини 
ўз фаолиятларини танқидий 
баҳолашга ундайди, албатта.

Истиқлол йилларида соҳа- 
га оид ўнга яқин қонунлар 
қабул қилинди. Мамлакатда 
журналистларнинг янги авло- 
ди шаклланяпти. Ҳар йили 
матбуот ва оммавий ахборот 
воситалари ходимлари куни- 
да Ю ртбошимизнинг соҳа 
вакилларига табрик йўллаш- 
лари анъанага айлангани эса 
матбуот ходимлари фаолия- 
тига алоҳида эътибор қара- 
тилаётгани натижасидир. 
Энг асосийси эса ана шун

дай эътибор туфайли миллий 
матбуотимизнинг иқтисодий 
мустақиллиги таъминланди.

Бир сўз билан айтганда, 
мустақиллик йилларида мам
лакат миллий манфаатларига 
хизмат қилаётган матбуот 
шаклланди.

Маълумки, Президенти
миз Ислом Каримов «Мамла- 
катимизда демократик исло- 
ҳотларни янада чуқурлашти- 
риш ва фуқаролик жамияти- 
ни ривожлантириш Концеп- 
цияси»да таъкидлаганлари- 
дек, фуқароларнинг ахборот 
соҳасидаги ҳуқуқ ва эркин- 
ликларини таъминлаш маса- 
ласи инсоннинг ахборот 
олиш, ахборотни ва ўз шах- 
сий ф икрини тарқатиш 
ҳуқуқи ва эркинлигини ўзида 
мужассам этган бўлиб, бу

Ўзбекистонда демократик 
жамият асосларини барпо 
этишнинг муҳим шарти, таъ- 
бир жоиз бўлса, тамал тоши 
ҳисобланади.

Яъни, ОАВнинг энг муҳим 
вазифаси бу фикрлар хилма- 
хиллиги ва эътиқод эркинли- 
ги асосида фуқароларнинг 
ахборотдан фойдаланишла- 
рига ҳар томонлама кўмакла- 
шиш, мамлакатда ўтказилаёт- 
ган ислоҳотлар сиёсати очиқ- 
лиги ва ошкоралигини таъ- 
минлашдан иборат. Мамла- 
катни сиёсий модернизаци- 
ялаш шароитида айнан ОАВ 
ҳокимият органлари фаоли- 
ятининг транспарентлигини 
таъминлаган ҳолда жамият ва 
давлат ўртасида муҳим 
кўприк вазифасини ўтайди. 
ОАВнинг фуқаролик жамия-

тини барпо этиш жараёнида 
давлат, ижтимоий, шахсий 
манфаатларни мувофиқлаш- 
тириш механизмларидаги 
ролини кучайтириш ҳисоби- 
га эса уларнинг ижтимоий он- 
гга таъсири ошади.

Концепцияда ахборот со- 
ҳасини демократик ислоҳ 
қилиш, фуқароларнинг сўз ва 
ахборот эркинлигига оид кон- 
ституциявий ҳуқуқларини 
янада тўлиқ амалга ошириш- 
нинг энг муҳим вазифаси си- 
фатида амалга оширилаётган 
ислоҳотлар ошкоралигини 
таъминлаш масаласи алоҳи- 
да кўрсатиб ўтилган. Жумла- 
дан, унда «Давлат ҳокимияти 
ва бош қаруви органлари 
ф аолиятининг очиқлиги 
тўғрисида»ги қонунни қабул 
қилиш вазифаси қўйилдики,

Фермерлик — мустақиллик берган имконият
Бугун мавжуд имкониятлардан оқилона фойдаланиб, тадбиркорлик ва фермерлик фаолиятини йўлга қўйган, 
ўз меҳнати, изланиш ва интилишлари билан жамият тараққиёти, эл-юрт фаровонлигига муносиб ҳисса 
қўшаётган мулкдорлар ҳар томонлама қўллаб-қувватланмоқдаки, бу пировард натижада уларнинг давлат ва 
жамият олдидаги ижтимоий масъулиятини ҳам оширмоқда

Насрулло ХУДОЙБЕРДИЕВ,
Касби туманидаги «Юрт ризқи» 
масъулияти чекланган наслчилик 
жамияти рахбари

Чиндан ҳам мамлакатимизда 
фермерлик ҳаракатини кенгайти- 
риш орқали миллий қадрият ва 
анъаналаримизнинг давомийлиги- 
ни таъминлаш, иқтисодиётни ба- 
рқарор ривожлантириш, энг муҳи- 
ми эса аҳоли турмуш тарзини 
янада яхшилашга эришилаётган- 
лиги қувонарли ҳолдир. Очиғи,

фермерликни кимлар орзу қилма- 
ди, дейсиз? Аммо ердан ризқ-рўз 
ундириш, том маънода фидойи 
бўлиш, саратон жазирамаси-ю, 
қишнинг қаҳратонига дош бериш 
ҳамманинг ҳам қўлидан келавер- 
мас экан.

Истиқлолнинг дастлабки йил- 
лари яхши эсимда. Ширкат хўжа- 
лиги тугатилгач, унга қарашли 
чорвачилик фермаси негизида 
«Юрт ризқи» масъулияти чеклан
ган наслчилик жамиятини ташкил 
этишга қарор қилдик. Мажмуа бу- 
тунлай қайта тикланди. Шу тариқа 
мавжуд чорва моллари сонини 
сақлаб қолиш ва маҳсулдорлигини 
оширишга эришдик. Замонавий 
минитехнологиялар харид қили- 
ниб, тайёрланган маҳсулотларни 
ўзим изда қайта ишлаш йўлга 
қўйилди. Энг муҳими, 70 та доимий 
иш ўрни яратилди. Бу йил ҳам ту- 
мандаги касб-ҳунар коллежларини 
битирган 20 нафар йигит-қизни ўз 
сафимизга қабул қилдик.

Яна бир хайрли тажриба 
ҳақида гапирмасам бўлмайди. Ту- 
манда биринчи бўлиб биогумус

ишлаб чиқаришни йўлга қўйдик. 
Аммо сув танқислиги сабабли да- 
стлабки йили кўплаб чувалчанглар 
нобуд бўлди. Минг машаққатлар 
билан қудуқ кавлаб, сув чиқардик. 
Эндиликда ҳар йили минг тонна ат- 
рофида ер озуқаси тайёрланмоқ- 
да. Унинг асосий харидорлари 
фермерлар эканлиги эса ушбу та- 
биий озуқага талаб юқорилигидан 
далолатдир. Тажрибанинг кўрсати- 
шича, маҳаллий ўғитга бир марта 
тўйинтирилган ер беш йилгача 
яхши ҳосил берар экан. Бир тонна 
аммафоснинг пулига эса 67 тонна 
биогумус олиш мумкинлигини 
ҳисобга олсак, биз қўл урган юмуш 
нечоғли фойдали экани аён бўла- 
ди.

Ю ртбош имиз Қаш қадарёда 
бўлганларида озуқабоп экинлар 
уруғини етиштиришга алоҳида 
эътибор қаратиш, бу борда фер
мер ва тадбиркорлар масъулияти- 
ни янада ошириш зарурлигини 
таъкидлаган эдилар. Шундан келиб 
чиқиб, хўжалигимизда озуқабоп 
экинлар уруғи етиш тириш ни 
йўлга қўйдик. Айни пайтда 30 тон

на кунгабоқар, шакарқамиш, оқ 
жўхори, беда, тритикали, арпа, 
сули, озуқабоп нўхат уруғлари 
етиштирилиб, фермер хўжаликла- 
рига арзон баҳоларда сотиляпти. 
Бу эса қўшимча даромад, демак- 
дир.

Мен буларни бекорга таъкидла- 
ётганим йўқ. Бир пайтлар Украи- 
надан «Қизилчўл» зотли 600 бош 
қорамол келтирилган эди. Ҳозир- 
ги кунда улар алоҳида парвариш 
қилинмоқда. Соғиб олинган сутни 
ўз ҳолича эмас, балки тайёр маҳ- 
сулот сифатида сотиш иқтисодий 
жиҳатдан кўпроқ фойда келтиради. 
Бу амалий тажрибадан яхши маъ- 
лум. Айни кунда цехимизда бир 
кеча-кундузда S тонна сут қайта иш- 
ланиб, ўттиз хилга яқин маҳсулот 
тайёрланяпти. Хўжалигимиз кўп 
тармоқли бўлганлиги учун ҳам мод- 
дий манфаатдорлик ошиб бормоқ- 
да. Чунончи, ҳар йили соғиб олин
ган 460 тонна сутнинг 300 тоннаси 
ўзимизда қайта ишланади. 420-42S 
тонна гўшт етиштирилмоқда. S0 
қути асалари, S00 бош парранда 
парваришланаяпти. Мавжуд 10 со-

тихли иссиқхонада эса цитрус ме- 
валар етиштирилмоқда.

Пахтачилик ва ғаллачилик бора- 
сидаги натижаларимиз ҳам ёмон 
эмас. Бу йил мавжуд майдонлар- 
нинг ҳар гектаридан S0 центнердан 
ғалла, 3S центнердан пахта ҳоси- 
ли етиштирилди. Йиллик соф 
фойда ўртача 300 млн. сўмни таш
кил этмоқда. Унинг асосий қисми 
ишлаб чиқаришни замонавийлаш- 
тириш ва янада кенгайтириш, хо- 
димларнинг меҳнат ва яшаш ша- 
роитларини яхшилаш учун сарф- 
ланаётир. Янги йилдан жамияти- 
миздаги мавжуд иссиқхона ва бо- 
шқа иншоотларни арзон, тежамли 
ёқилғи билан таъминлаш мақса- 
дида биогаз ишлаб чиқаришни 
йўлга қўймоқчимиз. Хитой Халқ 
Республикасига сафарим давоми- 
да қатор компаниялар билан замо
навий технологиялар харид қилиш 
бўйича шартномалар имзоланган- 
лигини ҳам айтишим керак. Ҳаде- 
май, гўшт ва жунни ўзимизда 
қайта ишлашни мўлжаллаяпмиз.

Ютуқлар осмондан тушмайди, 
албатта. Ҳозиргача биз, мулкдор

лар нимагаки эришган бўлсак, бар- 
часи Юртбошимиз раҳнамолигида 
соҳага қаратилаётган юксак эъти
бор ва ғамхўрлик самарасидир. 
Бинобарин, тадбиркорликни яна
да ривожлантириш, ички имкони
ятлардан оқилона фойдаланиш, 
ёшларни иш билан таъминлаш, 
халқимизнинг бахтли эртаси учун 
астойдил жон куйдириш муқаддас 
бурчимиз эканлигини асло унут- 
маслигимиз лозим. Истиқлол озод 
мамлакатимизнинг ҳар бир фуқа- 
росига ўз истеъдодини намоён 
этиши учун кенг имкониятлар эши- 
гини очиб берди. Ўзимдан қиёс: 
тадбиркорлик орқали обрў топ- 
дим, элга танилдим. Ҳар бир ин
сон ўз ички қобилиятини ишга сол
са, кўзланган мақсадларига эри- 
шиши аниқ. Зеро, тадбиркорлик 
ва фермерлик шундай бир туган- 
мас манбааки, унинг «этаги»дан 
маҳкам тутган одам нафақат ўз 
оиласи, балки ҳамқишлоқлари, ва- 
тандошлари дастурхонини тўкин- 
сочин қилиб, уларнинг бахтли ва 
фаровон яшашига ўз ҳиссасини 
қўша олади.

O'ZLIDEP ТАШАББУСИ 3
( «Қачон аёл ҳаётдан рози бўлади?

Қачонки, оиласи тинч, рўзғори фаровон бўлса, эртанги 
кундан кўнгли тўқ бўлса».

Ижтимоий-сиёсий
жараёнлардаги иштирокини кенгайтириш 
орқалигина юксак мақсадларга эришиш мумкин.

ҳис этиб
бу ижро этувчи ҳокимиятнинг 
ҳисобдорлиги ғояси билан 
боғликдир. Маълумки, кенг 
жамоатчилик учун давлат 
органлари фаолияти, муайян 
қарорлар қабул қилиниши 
жараёни ҳақидаги ахборот- 
дан фойдаланиш имконияти 
яратилганидагина фуқаролик 
институтлари ва ОАВ ўзла- 
рининг жамоатчилик назора- 
ти, ижтимоий шериклик бо- 
расидаги вазифаларини са- 
марали бажара олади.

Амалиётнинг кўрсатиши- 
ча, давлат ҳокимияти ва бо- 
шқаруви органлари фаолия
ти қанчалик ошкора бўлса, 
жамоатчиликда шунчалик ах- 
борот олиш имконияти кен-

гаяди. Бунда, шубҳасиз, про
фессионал мустақил ОАВлар 
муҳим роль ўйнайдилар. 
Зеро, улар ҳар куни аҳоли 
қизиқишига қараб ахборот- 
ларнинг бутун оқимини сара- 
лаши, ахборотларни холисо- 
на, ҳар томонлама ўйлаб ва 
масъулият билан ўкувчи, то- 
мошабин ва тингловчига ет- 
казиши керак.

ОАВ фаолияти ҳақида сўз 
борганида Президентимиз 
томонидан мустақилликнинг 
дастлабки йилларида де- 
м ократик тамойилларни 
одамлар онгига сингдириш, 
қонунийлик ҳаётимизнинг 
ажралмас қисмига айланаёт- 
гани, Президент, Олий Маж

лис ва ҳукумат томонидан 
қандай фармон, қонун ва 
қарорлар қабул қилинаётга- 
ни хусусида аҳолига тўлиқ 
ахборот бериш миллий мат- 
буотимиз зиммасидаги энг 
асосий вазифалар сифатида 
белгилаб берилганини эс- 
лаш ўринли, деб ўйлайман. 
Ўтган даврда эса матбуоти- 
миз зиммасига янада зал- 
ворли вазифалар қўйилаёт- 
гани табиий, албатта. Пре- 
зидентимизнинг парламент, 
сиёсий партиялар фаолияти 
хусусидаги мулоҳазалари 
ҳам миллий матбуотимиз фа- 
олияти билан чамбарчас 
боғлиқлиги, ана шу институт- 
ларнинг ўзаро ҳамкорлиги

фуқаролик жамиятини ри- 
вожлантиришда муҳим эка- 
нини таъкидлашни истар- 
дим.

Зеро, миллий матбуоти
миз учун яратилган шарт-ша- 
роитлар, мустаҳкам қонунчи- 
лик базаси яратилгани соҳа 
вакилларига билдирилган 
юксак ишончни оқлаш имко- 
ни мавжудлигини кўрсатади. 
Зеро, тезкор ва шиддаткор 
давр талаблари «тўртинчи 
ҳокимият» фаолиятини изчил 
ривожлантириш лозимлиги- 
ни тақозо этаяпти. Бу эса шу- 
бҳасиз, барчамиздан бир 
ёқадан бош чиқарган ҳолда 
иш олиб бориш лозимлиги- 
ни англатади.

«ЎЗБЕК АЁЛИ ЭКАНИМДАН ФАХРЛАНДИМ»
тиришга қаратилган муҳим 
қарорлар қабул қилишдаги 
конструктив ёндашувлар орқ- 
али амалга ошириш лозим, 
деб ҳисоблайди.

Маълумки, кейинги йил- 
ларда парламентимиз фаоли
ятини янада такомиллашти- 
риш мақсадида қабул қилина-

мат қилаетганини қайд этиш 
лозим. Бундай талаблар ўз- 
ўзидан депутатлик назорати- 
ни кучайтиришга олиб кела- 
япти. Давлат ва ҳудудий дас- 
турлар ижроси юзасидан де
путатлик ва жамоатчилик на- 
зорати кучайтирилмоқда. 
Кўрилаетган ана шундай

Клара ЖУМАМУРОТОВА,
Олий Мажлис Конунчилик 
палатаси депутати, 0'zLiDeP 
фракцияси аъзоси:

— Президентимиз маъру- 
засида сиёсий партияларнинг 
ҳозирги даврдаги ўрни ва 
ролига алоҳида эътибор қара- 
тилгани бежиз эмас. Бундай 
муносабат сиёсий партиялар- 
нинг обрў-эътиборини кўта- 
ришга ижобий таъсир кўрса- 
тиб, Ватан тараққиёти йўли- 
да янгидан-янги марраларга 
чорлайди.

0'zLiDeP фаоллари Юрт- 
бошимиз маърузасида белги- 
лаб берилган устувор йўна- 
лишларни дастурий мақсад- 
ларимизни амалга ошириш- 
даги жадал ҳаракатлар, 
партиялараро соғлом рақобат 
механизмини такомиллашти- 
риш, нафақат қонун ижодкор- 
лиги, балки ижтимоий-сиё- 
сий, социал-иқтисодий исло- 
ҳотларни янада либераллаш-

V
Биз депутатлар парламентдаги 
бундай ўзгаришлар эртамиз учун, 
келажагимиз янада фаровон бўлиши 
учун амалга оширилаётганини ҳис 
этиб турибмиз. Шундан келиб чиқиб, 
фаолиятимизни замон талабларига 
мослаштириш ва изчил 
такомиллаштириб боришимиз 
лозим.
етган қонунлар, меъерий ҳуж- 
жатларни кўриб чиқиш ва 
қабул қилишнинг барча босқ- 
ичларида депутатлар ва 
фракцияларнинг роли кучай- 
тирилди. Айни пайтда фрак- 
циялар, яъни депутатлик гу- 
руҳларининг фикр ва таклиф- 
ларини ҳисобга олиш шарт- 
лиги белгилаб қўйилди. Бу, 
шубҳасиз, ваколатларимиз 
кенгаяетганидан далолатдир. 
Шу ўринда парламент фаоли- 
ятидаги бундай ўзгаришлар 
изчиллик асосига қурилган 
янгиланишлар қабул қилина- 
етган қонунларни такомил- 
лаштириш, эшитувлар сама- 
радорлигини оширишга хиз-

чора-тадбирлар эса ҳудудлар- 
ни янада ривожлантириш, 
жойларда қонунлар ижроси- 
ни таъминлашга хизмат 
қилади, албатта. Биз депу- 
татлар парламент фаолияти- 
даги бундай ўзгаришлар эр
тамиз учун, келажагимиз яна
да фаровон бўлиши учун 
амалга оширилаетганини 
ҳис этиб турибмиз. Шундан 
келиб чиқиб, фаолиятимизни 
замон талабларига мослаш- 
тириш ва изчил такомиллаш- 
тириб боришимиз лозим.

2014 йил -  давлат ҳокими- 
ятининг вакиллик органлари- 
га сайловлар йили. Шу маъно- 
да яхши тушунамизки, аввал-

ги сайловларда қўлга кири- 
тилган мавқе ва электорат 
ишончини сақлаб қолиш учун 
қонун доирасида мақсадимиз- 
га эришишда фойдаланилади- 
ган усул ва услубларни тако- 
миллаштириш, замонавий тех- 
нологияларни қўллаш орқали 
сиёсий майдондаги мавқеи- 
мизни янада мустаҳкамлаши- 
миз керак. Зеро, бугуноқ, таъ- 
кидлаш мумкинки, бўлажак 
парламент сайловлари сиёсий 
партиялараро кескин рақобат 
руҳида ўтади. Шунинг учун ҳам 
электоратимиз вакиллари, 
сайловчилар олдида сиёсий 
технологияларнинг янги-янги 
шаклларидан фойдаланиш та- 
шаббускори бўлишга бор куч- 
ғайратимизни сарфлаймиз.

Хулоса ўрнида айтмоқчи- 
манки, биз ҳозир сўз юритаё- 
тган яги йилни Президенти
миз «Соғлом бола йили» деб 
номлашни таклиф қилганла- 
рида сиёсатчи аёл эмас, од- 
дий бир она сифатида ҳаяжо- 
нимни яшира олмадим. Ай- 
ниқса, «Қачон оила бахтли 
бўлади? Қачонки, аел бахтли 
бўлса. Қачон аел бахтли бўла- 
ди? Авваламбор, унинг бола- 
лари, оила аъзолари, турмуш 
ўртоғи соғ-омон бўлса. Қачон 
аел ҳаетдан рози бўлади? 
Қачонки, оиласи тинч, рўзғо- 
ри фаровон бўлса, эртанги 
кундан кўнгли тўқ бўлса», де- 
ган пурмаъно фикрлар янгра- 
ганда чиндан-да бахтли аёл 
эканимни яна бир бор ҳис 
қилдим. Ўзбек аёли учун эъти- 
бордан-да катта бахт борми- 
кан, дея ўйладим.

Мустаҳкам оилани 
шакллантириш йўлида
Президентимиз Ислом Каримов раҳнамолигида мамлакатимизда оила 
институтини мустаҳкамлашга алоҳида эътибор қаратилмоқда

Конституциямизда оила жамиятнинг 
асосий бўғини экани ҳамда унинг жа- 
мият ва давлат муҳофазасида бўлиш 
ҳуқуқи мустаҳкамлаб қўйилган. Мамла
катимизда оилани ижтимоий-иқтисо- 
дий, ҳуқуқий жиҳатдан қўллаб-қувват- 
лаш борасида амалга оширилаётган 
изчил ишлар натижасида ушбу тамой- 
ил ҳаётимизда ўзининг ёрқин ифода- 
сини топмоқда.

Пойтахтимизда «Мустаҳкам оила — 
юрт таянчи» мавзусида ташкил этил- 
ган илмий-амалий анжуманда шулар 
ҳақида фикр юритилди. Ўзбекистон 
Республикаси Адлия вазирлиги, Тош- 
кент шаҳар адлия бошқармаси, шаҳар 
хотин-қизлар қўмитаси ҳамкорлигида 
ташкил этилган тадбирда давлат ва 
жамоат таш килотлари вакиллари, 
олимлар, ёшлар иштирок этди.

Тошкент шаҳар ҳокимининг ўринбо- 
сари, хотин-қизлар қўмитаси раиси 
Ф.Абдураҳимова, Тошкент давлат юри- 
дик университети ректори Е.Каньязов, 
Тошкент шаҳар адлия бошқармаси 
бошлиғи Х.Файзиев ва бошқалар мил
лий қонунчилигимизни шакллантириш 
жараёнида оиланинг ҳуқуқий асослари- 
ни янада мустаҳкамлашга алоҳида

аҳамият қаратилаётганини таъкидла- 
ди. Жумладан, Оила кодексида никоҳ 
шартномаси институти, никоҳланувчи 
шахсларни тиббий кўрикдан ўтказиш, 
оилавий муносабатларда маҳаллий 
урф-одат ва анъаналарнинг кўлланиши, 
қон-қардошлик, болаларнинг насл-на- 
сабини белгилаш, алимент тўлашга 
оид мажбуриятлар ва бошқа қатор му- 
ҳим қоидалар ҳам жамланган.

2013 йил 30 апрелда қабул қилин- 
ган «Ўзбекистон Республикасининг ай- 
рим қонун ҳужжатларига ўзгартиш ва 
қўшимчалар киритиш тўғрисида»ги 
қонунга биноан никоҳ ёшига етмаган 
шахс билан никоҳ муносабатларига ки- 
ришганлик учун жавобгарлик белгила- 
ниб, унда айбдор дастлаб маъмурий 
жазога тортилиши, бундай қилмиш 
шундан кейин ҳам яна содир этилса, 
жиноий жавобгарликка тортилиши 
белгиланди.

Мазкур қонун вояга етмаганларнинг, 
айниқса, ёш қизлар эрта турмуш қури- 
шининг, жисмоний жиҳатдан тўла шак- 
лланмаган ёшлардан ногирон болалар 
туғилишининг олдини олиш, ҳар бир 
шахс, шу жумладан, ота-оналарнинг 
никоҳ тузиш билан боғлиқ масалада

масъулиятини оширишга хизмат қила- 
ди.

Адлия органлари бу каби қонун ҳуж- 
жатларининг мазмун-моҳиятини аҳоли- 
га етказиш, ёшларни мустақил ҳаётга 
тайёрлаш, мустаҳкам оила вужудга ке- 
лиши учун ёш оилаларнинг ҳуқуқий 
онги ва маданиятини юксалтириш 
мақсадида зарур чора-тадбирларни 
амалга оширмокда. Жумладан, фуқаро- 
лик ҳолати далолатномаларини ёзиш 
бўлимларида ташкил этилган «Ёш оила 
курувчилар мактаблари» томонидан 
2013 йилнинг тўккиз ойи давомида 
ёшлар учун 4,7 мингдан ортик ўкув ма- 
шғулоти ўтказилиб, уларда 2S0 минг- 
га якин тингловчи иштирок этди.

Тадбирда кизларни эрта турмушга 
бериш билан боғлик салбий ҳолатлар- 
нинг олдини олишда кенг жамоатчи- 
ликнинг ҳамкорлигини янада кучайти- 
риш, эрта никоҳ ва унинг салбий 
окибатлари, соғлом турмуш тарзига 
риоя килиш, оилаларда ҳукукий мада- 
ниятни оширишга оид мавзуларда 
маърузалар тингланди.

Н.АБДУРАИМОВА, 
ЎзА мухбири.

Конституция либерал- 
демократик ислоҳотлар 
асоси ва гаровидир
Давоми. Бошланиши 1-саҳифада

Ўз мухбиримиз

Анжуманда истиқлол 
йилларида амалга оши- 
рилган кенг кўламли исло- 
ҳотлар, фуқаролик жамия
тини шакллантириш жа
раёнида эришилган нати- 
жалар жаҳон ҳамжамияти 
томонидан алоҳида эъти- 
роф этилаётгани, хусусан, 
давлат томонидан ижтимо
ий соҳанинг изчил қўллаб- 
қувватланаетгани, иқтисо- 
диетни барқарор ривож- 
лантириш, жамият ҳаетида 
мустаҳкам ўрин эгаллаган 
мулкдорлар қатлами, фер- 
мерлик, тадбиркорлик ва 
ишбилармонлик ҳаракати- 
ни тобора кенгайтириш, 
уларнинг ҳуқуқ ва манфаат- 
ларини ҳар томонлама 
ҳимоя қилиш масалалари 
Асосий қонунимизда муҳр- 
ланган қоида ва тамойил- 
лар асосига қурилгани 
қайд этилди.

Конференция иштирок- 
чиларининг фикрича, 
0 'zL iD ePнинг электорат 
манфаатларини ифода- 
лашга қаратилган фаолия
ти ҳам Конституциямизда 
қайд этилган ҳуқуқий меъ- 
ерлар асосида олиб бори- 
ляпти.

0'zLiDeP Сиесий Кенга- 
ши Ижроия қўмитаси раи
си Содиқжон Турдиев тад- 
бир қатнашчиларини Кон
ституция байрами билан 
қутлаб, Юртбошимизнинг 
«Амалга ошираетган исло- 
ҳотларимизни янада чуқур- 
лаштириш ва фуқаролик 
жамияти қуриш — еруғ ке- 
лажагимизнинг асосий оми- 
лидир» номли маърузаси- 
да баен этилган фикр-муло- 
ҳазалар ва мантиқий хуло- 
салар фуқаролик жамияти
ни шакллантириш жарае- 
нида фаол иштирок этает- 
ган Ўзбекистон Либерал-де- 
мократик партияси учун да- 
стуриламал бўлиб хизмат 
қилишини таъкидлади.

— Мустақиллик йилла
рида қандай беқиес нати- 
жаларга эришган бўлсак, 
уларга Конституция ва 
унинг асосида қабул қилин- 
ган қонунлар мустаҳкам за- 
мин яратди, — деди Содиқ- 
жон Турдиев. — Ўтган 22 
йил мобайнида иқтисодий, 
сиесий ва маънавий ҳаети- 
миздаги ўзгаришлар нати- 
жасида жамиятимизда ян- 
гича фикрлайдиган, уму- 
минсоний ва миллий қад- 
риятлар руҳида тарбиялан- 
ган, мамлакатимиз ва дуне- 
да юз бераетган ўзгариш- 
ларга дахлдорлик ҳисси 
билан яшайдиган янги ав- 
лод вояга етди. Бундай 
ўзгаришларни бугун ҳар 
бир юртдошимиз ўз ҳаети 
мисолида ҳис этмоқда. Та-

ниқли давлат арбоблари, 
сиесатшунос олимлар, ха- 
лқаро экспертлар томони
дан эътироф этилаетган 
ана шундай ўзгаришлар 
ҳақида сўз борганида ис- 
лоҳотларни янги босқичга 
олиб чиққан «Мамлакати
мизда демократик исло- 
ҳотларни янада чуқурлаш- 
тириш ва фуқаролик жами- 
ятини ривожлантириш 
Концепцияси»га алоҳида 
тўхталиш лозим. Ушбу му- 
ҳим ҳужжатда белгилаб 
берилган устувор йўналиш- 
лар, кўрсатиб ўтилган қонун 
лойиҳалари электорати
миз манфаати билан чам
барчас боғлиқдир. Шунинг 
учун ҳам уларни маромига 
етказишда 0'zLiDeP фрак
цияси аъзолари, партия 
фаоллари томонидан изчил 
ишлар олиб борилаетир.

Ўзбекистон Фермерлар 
кенгаши, Савдо-саноат па
латаси каби нуфузли таш- 
килотлар билан ҳамкорлик- 
да амалга оширилаетган 
ўндан ортиқ партиявий 
лойиҳалар доирасидаги 
туркум тадбирларда ҳам 
мазкур қонун лойиҳалари 
атрофлича муҳокама қили- 
ниб, аниқ таклиф ва тавси- 
ялар олинмоқда. Аммо ана 
шундай натижаларга қара- 
май, муҳим сиесий жараен
— маҳаллий кенгашлар ва 
парламент қуйи палатаси- 
га бўлиб ўтадиган сайлов
лар арафасида ўз қатъий 
позициямизни белгилаб 
олиш, қуйи бўғинлар ва 
маҳаллий кенгашлардаги 
депутатлик гуруҳлари фа
олиятини янада такомил- 
лаш тириш имиз керак. 
Яъни,аҳолининг барча қат- 
ламлари орасига чуқурроқ 
кириб бориш орқали либе- 
рал-демократик ғоялар та- 
рғиботини кучайтириш бу
гун ҳар қачонгидан катта 
аҳамият касб этади. Зеро, 
мамлакатимизда иш би
лармонлик муҳитини янада 
яхшилаш, фермер ва тад- 
биркорларнинг эркин фао- 
лият юритишлари учун 
қулай шарт-шароит яра- 
тиш, шунингдек, ешлар ва 
аелларнинг ижтимоий-сие- 
сий жараенлардаги ишти
рокини кенгайтириш орқ- 
алигина юксак мақсадлар- 
га эришиш мумкин.

— Конституция — Вата- 
нимиз тараққиети ҳамда 
халқимиз тинч ва фаровон 
яшашининг бош омили ва 
босқичма-босқич қўлга ки- 
ритилаетган ютуқлар гаро- 
ви бўлиб хизмат қилмоқда,
— деди тадбирда Тошкент 
Давлат юридик универси
тети ректори Есемурат 
Каньязов. — Шу ўринда 
Асосий қонунимиз тамой- 
иллари асосида яратилган 
«ўзбек модели» мамлакат- 
ни ислоҳ этиш ва модер
низация қилиш нинг энг

тўғри йўли бўлганини 22 
йиллик мустақил ривожла- 
ниш даври амалда тасдиқ- 
лаганини қайд этиш лозим.

Тадбирда 0'zLiDeP Си
есий Кенгаши Ижроия 
қўмитаси раиси ўринбоса- 
ри Мухлиса Акрамова Кон
ституциямизда хусусий 
мулк ва мулкдорлик маса- 
ласига алоҳида эътибор 
қаратилгани, Концепция 
асосида қабул қилинган 
бир қатор қонунлар эса ху
сусий мулк эгалари учун 
қўшимча ваколатлар берга- 
нига эътибор қаратди.

— Партиямиз қишлоқ 
мулкдорлари фаолиятини 
янада ривожлантириш, кўп 
тармоқли фермер хўжалик- 
ларини шакллантириш, 
қишлоқ хўжалиги техника- 
си паркини модернизаци- 
ялаш, ерлар унумдорлиги- 
ни янада яхшилаш, замо- 
навий агротехнологиялар- 
ни жорий этиш ҳисобига 
ишлаб чиқарилаетган маҳ- 
сулот миқдорини ошириш 
каби долзарб масалалар 
ечимига ҳам масъулият би
лан ендашаетгани аҳоли- 
нинг турмуш шароитини 
яхшилаш, энг муҳими, 
янги иш ўринлари яра- 
тишга хизмат қилмоқда, — 
деди Оҳангарон туманида- 
ги «Лаззат-Латофат» фер
мер хўжалиги раҳбари 
Муҳтарам Сайфиддинова. 
— Бугун юртимизда фер- 
мерларга яратиб берилает- 
ган имкониятлар туфайли 
бу ҳаракат чинакамига ҳал 
қилувчи ижтимоий-сиесий 
кучга айланиб улгурди. 
Фермер хўжалигимизнинг 
S0 гектар ери бор. 4 та 
трактор, 2 та комбайн, 10 
дан ортиқ агротехника 
оғиримизни енгил қилмоқ- 
да. Жорий йилда ғалла ва 
бошқа қишлоқ хўжалиги 
маҳсулотлари етиштириш 
режасини ортиғи билан 
бажариб, 70 миллион сўм 
соф фойда олдик. Жорий 
йилда фермер хўжалиги- 
миз ҳудудида 12 гектарли 
интенсив боғ барпо этил- 
ди. Асаларичиликтармоғи- 
ни кенгайтирдик. Келаси 
йил эса балиқчиликни ри- 
вожлантиришни кўзда тут- 
ганмиз. Буларнинг барча- 
сига шубҳасиз, Конститу- 
циямиз ва бошқа қонунлар- 
даги ҳуқуқий меъерлар 
асосида эришмоқдамиз.

Олий Мажлис Сенати ва 
Қонунчилик палатаси депу- 
татлари, ҳуқуқшунос олим
лар, таниқли тадбиркор 
ҳамда фермерлар, еш олим
лар иштирок этган илмий- 
амалий конференция якуни- 
да мамлакатимизда кўппар- 
тиявийлик тизимини янада 
ривожлантириш, партия- 
нинг мақсад ва вазифалари 
ижросини тўла таъминлаш
га доир фикр-мулоҳазалар 
ўртага ташланди.

http://www.21asr.uz

I Янги иш ўринларининг
6146 таси аёллар, 5383 таси 30 ёшгача бўлган 
йигит-қизлар учун мўлжалланган

Қ0Н9Н ВО ИЖРО

«Долзарб масалани 
сессия
муҳокамасига
киритамиз»
Халқ депутатлари Наманган шаҳар 
кенгашидаги O'zLiDeP депутатлик 
гуруҳининг навбатдаги йигилишида «2013
2015 йилларда саноат салоҳиятини 
ривожлантириш», «Янги иш ўринларини 
ташкил этиш ва аҳоли бандлигини 
таъминлаш» ҳудудий дастурлари ҳамда 
«Оилавий тадбиркорлик тўгрисида»ги қонун 
ижроси муҳокама қилинди

Ахроржон МУСУРМОНОВ,
«XXI asr»

Наманган шаҳар ҳокимлиги- 
нинг иқтисодиёт бўлими бош- 
лиғи К.Ж амолов, Бандликка 
кўмаклашиш ва аҳолини ижтимо
ий муҳофаза қилиш маркази ди- 
ректори Ш.Пўлатовнинг ахборо- 
ти эшитилган йиғилишда «2013-
201S йилларда саноат салоҳияти- 
ни ривожлантириш» ҳудудий да- 
стури доирасида S6 та лойиҳа 
амалга оширилиб, жами 10 млн. 
АҚШ доллари миқдорида маблағ 
ўзлаштирилгани ва 868 та янги 
иш ўрни ташкил этилгани қайд 
этилди.

Бундай натижалар тармоқлар 
кесимида таҳлил қилинса, енгил 
саноат йўналишида 4,7 млн. дол- 
ларлик 2S та лойиҳа (446 та иш 
ўрни), озиқ-овқат йўналишида 1,3 
млн. долларлик 14 та лойиҳа(128 
та иш ўрни), қурилиш материал- 
лари саноатида 1,9 млн. доллар- 
лик 8 та лойиҳа (127 та иш ўрни), 
машинасозлик бўйича 1 млн. дол
ларлик иккита лойиҳа (36 та иш 
ўрни) ниҳоясига етказилганини 
кўриш мумкин.

Мазкур тадбирлар учун тижо- 
рат банкларидан 3,6 млн. доллар 
миқдорида кредит ажратилиб, 
ушбу маблағлар замонавий ас- 
боб-ускуна ва жиҳозлар сотиб 
олиш, ишлаб чиқариш бинолари- 
ни таъмирлаш ҳамда қурилиш- 
монтаж ишларига йўналтирилди. 
Хусусан, «LEASING BONUS» 
МЧЖда шифер ишлаб чиқариш 
йўлга қўйилган бўлса, «ЎзЧасис» 
қўшма корхонасида автомобиль 
чироқлари ва фонарлар, «Чош- 
гоҳ» МЧЖда калава ип бўяш, «Соф 
ипак инвест» МЧЖда ипак маҳсу- 
лотларини тайёрлаш технологи- 
ялари жорий этилди.

O'zLiDeP депутатлик гуруҳи 
раҳбари Олимжон Мамасодиқов- 
нинг айтишича, «2013 йилда янги 
иш ўринларини ташкил этиш ва 
аҳоли бандлигини таъминлаш» 
ҳудудий дастури ижроси бево- 
сита электорат вакиллари фаоли

яти билан боғлиқ масаладир. 
Унга мувофиқ, жорий йилнинг 10 
ойи давомида янги объектларни 
ишга тушириш, мавжуд корхона- 
ларни кенгайтириш ва қувватла- 
рини ошириш натижасида 960 та, 
кичик корхона ва микрофирмалар 
ташкил қилиш ҳисобига 3730 та, 
якка ва оилавий тадбиркорликни 
ривожлантириш эвазига 1314 та, 
уй меҳнатининг барча шакллари- 
ни ривожлантириш натижасида 
4342 та, ишлаб чиқариш, ижтимо- 
ий ва бозор инфратузилмасини 
замон талабларига мослаштириш 
орқали 1011 та, иқтисодий ночор, 
зарар кўриб ишлаётган корхона- 
лар фаолиятини қайта тиклаш, 
молиявий соғломлаштириш орқ- 
али эса 444 та, жами 11801 та 
янги иш ўрни яратилган.

— Янги иш ўринларининг 6146 
таси аёллар, S383 таси 30 ёшга- 
ча бўлган йигит-қизлар учун 
мўлжалланганлигини алоҳида 
таъкидлаш лозим, — дейди де- 
путатлик гуруҳи аъзоси А.Абдул- 
лаев.

«Оилавий тадбиркорлик тўғри- 
сида»ги қонун ижроси муҳокама- 
сида депутатлардан М.Аҳмедова 
ва З.Шамсиева сўзга чиқиб, оила
вий корхоналар ташкил этишда 
мавжуд имкониятлардан етарли 
даражада фойдаланилмаётганига 
эътибор қаратдилар. Бунинг учун 
эса мазкур қонун асосида яратиб 
берилган имконият ва имтиёзлар- 
ни кенг тарғиб қилиш, бу жара- 
ёнга депутатлардан ташқари куч- 
ли иқтисодчилар, тажрибали 
тадбиркорлар жалб этилиши ло- 
зимлиги қайд этилди. Зеро, биз- 
неснинг ана шу янги тури аҳоли 
бандлигини таъминлаш бароба- 
рида шаҳар иқтисодиётини яна
да ривожлантириш, янги иш 
ўринлари яратишга хизмат қили- 
шини унутмаслигимиз лозим. 
Депутатлар бу борада имконият- 
лар етарли эканини, ҳар бир ма- 
ҳаллада иккитадан оилавий 
корхона ташкил этилган тақдир- 
да ҳам 164 та оилавий корхона 
очилишини таъкидлаб, ушбу ма- 
салани халқ депутатлари ша- 
ҳар кенгашининг навбатдаги сес- 
сиясига киритишга қарор қилди- 
лар.

МАФТУНА, АБРОР ВА ХУРШИД 
ПОЙТАХТГА ЙЎЛ ОЛДИ
Фарғона вилоятида хам O'zLiDePHHHr «Парламентда менинг ўрним» лойиҳаси 
доирасида ўтказилаётган «Агар мен депутат бўлсам...» танлови юксак савияда 
ўтказилмоқда. Танловдан кўзланган мақсад олий ўқув юртлари, академик лицей ва 
касб-ҳунар коллежларида кенг тарғиб этилаётгани натижасида 57 нафар ёш вилоят 
босқичига етиб келди.
— Танлов иштирокчилари ўзларининг ижодий ишлари орқали жамиятда депутатлик 
мавқеининг ўзига хос ўрни, депутатлик дастурида қонунчилик ташаббуси руҳини 
ифодалаш, жойларда мавжуд муаммоларни бартараф этиш юзасидан аниқ амалий 
таклифлар билдиришга ҳаракат қилдилар, — дейди партия вилоят кенгаши Ёшлар 
билан ишлаш бўлими мудири Юсуфжон Юсупов. — Сиёсий билими, дунёқараши ва 
қонун ижодкорлиги билан ўз дастурида белгиланган вазифаларни ҳаётга татбиқ эта 
оладиган уч нафар иштирокчи — тадбиркор Мафтуна Қирғизбоева, Фарғона 
Политехника институти талабаси Аброр Отабоев, Фарғона Давлат унверситети 
талабаси Хуршид Аҳмаджонов танловнинг республика босқичига йўлланма олишди.

Ўз мухбиримиз.

БИР ҲОВУЧ ДУР

Ёшдарнинг онгида қандай кайфият 
устунлигини айтсанг, мен сенга кейинги 
авлоднинг табиати қандай бўлишини айтиб 
бераман.

f
Ешларга оид
партиявий лойиҳаларда жами 120 мингдан 
зиёд йигит-қиз иштирок этди.

О' zLiDePнинг ёшларга оид 
фаолияти қайта кўриб чиқилади
Айни пайтда бутун дунёда ёшлар, уларни ҳам маънавий, ҳам моддий жиҳатдан қўллаб- 
қувватлаш, янги авлод вакиллари учун янги иш ўринлари яратиш энг муҳим ва 
кечиктириб бўлмайдиган масалалар қаторида тилга олинаётгани бежиз эмас

ҳисса қўшишга интилаетган са- 
лоҳиятли, иқтидорли ешлар 
орасидан тадбиркорларнинг 
янги авлодини кашф этишга 
хизмат қилди, дейиш мумкин.

Масалан, 2013 йилда «Ишби- 
лармон талаба» кўрик-танлови 
оз эмас, кўп эмас, олти мингга 
яқин талабани ягона мақсад 
сари бирлаштирди.

Икки миллиондан зиед 
аҳолиси бўлган Сурхондареда 
ҳам O'zLiDeP томонидан ешлар 
масаласига алоҳида эътибор

200 минг сўм миқдорида имти- 
ёзли кредит олдим. Ушбу маб- 
лағ эвазига  маҳалламизда 
электрон тўловлар ва компью
тер хизмати кўрсатиш шохоб- 
часини очиб, икки тенгдошим- 
ни иш билан таъминладим. 
Яқинда эса навбатдаги биз- 
нес-режам асосида «Қишлоққу- 
рилишбанк»дан 10 млн. сўм кре
дит олдим...

Насиба сингари шижоатли, 
ўз олдига юксак мақсадлар 
қўйган ешларимиз кўплигидан,

_

Айрим ж ойларда «Ёшлар  
қаноти»нинг номигагина тадбирлар  
ўтказаётгани, баъзи маҳаллий  
кенгаш  депутатларининг ўз 
ҳудудларида ёшлар масаласига 
талаб даражасида эътибор 
қаратм аётгани ҳам, аччи қ бўлса-да, 
ҳ а қи қа т .

Шухрат РАХИМОВ,
«XXI asr»

Дуненингсиесий,иқтисодий 
ва ижтимоий ҳаетидаги ўзга- 
ришлар, глобаллашув даври- 
нинг энг оғриқли муаммолари 
ешлар масаласи билан чам- 
барчас боғлиқ эканини назар- 
да тутсак, нуфузли халқаро ан- 
жуманлар кун тартибига айнан 
ешлар ва улар бандлигини таъ
минлаш билан боғлиқ долзарб 
вазифалар киритилаетганини 
англаб етгандек бўламиз.

Халқимизда бирни кўриб 
фикр қил, бирни кўриб шукур 
қил, деган ҳикмат бор. 2008 
йилда дуне иқтисодиетини 
оғир синовларга дучор этган 
молиявий-иқтисодий инқироз 
миллионлаб фуқароларни иш- 
сизлар қаторига қўшган бўлса, 
Ўзбекистонда инқирозгача ана 
шундай оғир оқибатларнинг ол- 
дини олишга қаратилган чора- 
тадбирлар белгилангани ва бу 
борада махсус Давлат дастури 
қабул қилингани ижтимоий 
ларзалар йўлига мустаҳкам 
тўсиқ қўйиш имконини яратди.

Ҳар йили юртимизда юз 
минглаб иш ўрни яратилаетга- 
ни, айниқса, касб-ҳунар коллеж- 
лари, академик лицей битирув- 
чилари бандлигини таъминлаш 
учун барча имкониятлар ишга 
солинаетгани туфайли эриши- 
лаетган натижалар халқаро ми-

қесда ҳам эътироф этилмоқда.
Айниқса, таълим тизимида 

амалга оширилган ислоҳотлар, 
энг чекка ҳудудларда ҳам бунед 
этилган замонавий касб-ҳунар 
коллежлари, академик лицей ва 
мактаблар том маънода янги 
авлод вакилларининг катта ҳает 
остонасига дадил кириб бо- 
ришларида муҳим роль ўйнади.

Бу жараенда давлат ташки- 
лотлари билан бир қаторда но- 
давлат нотижорат ташкилот- 
лар, сиесий партиялар ҳам 
фаол иштирок этмоқдалар. Ху- 
сусан, O'zLiDeP ҳам Давлат да
стурлари ижросини таъмин- 
лашда фаол иштирок этиш мақ- 
садида ешларга мўлжалланган 
ўнлаб лойиҳаларни амалиетга 
жорий этаяпти. 2004 йилдан 
бошланган ана шу ҳаракатлар- 
да асосий эътибор йигит-қиз- 
лар ўртасида тадбиркорлик 
кўникмаларини шакллантириш- 
га қаратилганини таъкидлаш 
жоиз. «Ёшлар қаноти» вакилла
рининг маълум қилишларича, 
2004 йилдан бери ешлар эъти- 
борини тортган партиявий лой- 
иҳаларда жами 120 мингдан 
зиед йигит-қиз иштирок этган. 
2013 йилнинг ўтган давридаги- 
на партиявий лойиҳалар дои- 
расида ташкил этилган жами 
тадбирларда 23300 нафар еш 
ўз иқтидори ва салоҳиятини 
намойиш этди. Энг асосийси 
эса мазкур лойиҳалар янги кун 
талаблари ва тезкор замон 
шиддатини тўла ҳис этаетган, 
юртимиз равнақига муносиб

қаратилмоқда. Маълум бўлиши- 
ча, ҳудудда жами аҳолининг 40 
фоиздан зиедини 14-30 еш ат- 
рофидагилар ташкил этади.

— 21114 нафар O'zLiDeP 
аъзосининг 9630 нафари еки 
4S,6 фоизи ёшлардир, — дей- 
ди вилоят кенгашининг Ёшлар 
билан ишлаш бўлими мудири 
Дилрабо Раҳмонова. — «Обод 
турмуш йили» Давлат дастури 
ва партиянинг Сайловолди 
платформасида белгиланган 
вазифалар асосида 2013 йил
нинг ўн ойи давомида ёшлар- 
да тадбиркорлик кўникмалари- 
ни шакллантириш, уларга ўз 
бизнесларини йўлга қўйишла- 
ри учун иқтисодий-ҳуқуқий ша
роит яратиш масалалари қам- 
раб олинган туркум тадбирлар 
ўтказдик. «Ишбилармон тала- 
ба» кўрик-танловининг 2012 
йилги туман (шаҳар) ва вило- 
ят босқичларида академик ли
цей ва касб-ҳунар коллежлари- 
нинг 370 нафар талабаси иш- 
тирок этган бўлса, 2013 йилда 
ушбу танловда 11S та касб- 
ҳунар коллежи ва S та академик 
лицейнинг 4S6 нафар талабаси 
қатнашди.

«Диплом билан — бизнесга» 
лойиҳасининг бу йилги туман 
(шаҳар) ва вилоят босқичлари- 
га эса 7S0 нафар битирувчи 
жалб этилди. Натижада, танлов 
ғолибларига тижорат банклари 
томонидан (16 та бизнес-режа 
учун) жами 166 млн. сўмдан 
зиед кредитлар берилди.

— Ўтган йили Қумқўрғон аг- 
росаноат касб-ҳунар коллежини 
тугатгандим, — дейди O'zLiDeP 
аъзоси Насиба Абдураимова.
— Партиянинг «Диплом билан — 
бизнесга» лойиҳасида ғолиб 
бўлгач, «Асака» банкдан 6 млн.

{УЗОР МУРАББОСИДАН ТАТИБ КУРДИНГИЗМИ?
Президентимиз Ислом Каримовнинг «2013-2016 йилларда Қашқадарё вилоятининг саноат салоҳиятини ривожлантириш 
дастури тўғрисида»ги қарори асосида жойларда 555 та лойиҳани амалга ошириш режалаштирилган бўлиб, шундан 54 
таси Ғузор тумани ҳиссасига тўғри келади. «Муртазоев Дилшод» савдо-ишлаб чиқариш фирмаси ҳозирча юқоридаги 
лойиҳалардан биттасини тўла рўёбга чиқарди.
Тадбиркорлик фаолиятини 2001 йили макарон ишлаб чиқариш цехини ташкил этишдан бошлаган Д.Муртазоев айни 
кунда кўзлаган мақсадларини рўёбга чиқармоқда. Қолаверса, олинган кредитларни ўз вақтида қайтариб, молия 
муассасаларининг ишончини қозоняпти. 2007 йили нон ва нон маҳсулотлари ишлаб чиқаришни йўлга қўйган тадбиркор 
эндиликда кунига 700 килограмм сифатли, харидоргир маҳсулот тайёрлаяпти. Келажакда ишни икки сменада ташкил 
этиш, маҳсулот ҳажмини кунига икки тоннага етказиш мўлжалланмоқда.
— Аҳоли ўртасида табиий маҳсулотлардан тайёрланадиган мураббо (жем)га эҳтиёж катта, — дейди тадбиркор. —
Кўпдан бери шу иш билан шуғулланишни ўйлаб юрардим. Юртбошимизнинг қарори билан тасдиқланган истиқболли 
дастур кўплар қатори мен учун ҳам катта имконият яратди. Миллий банкдан 30 минг А ҚШ  доллари миқдорида 
имтиёзли кредит олиб, хориждан мевани қайта ишлашга ихтисослашган замонавий технология харид қилдик. Унинг 
ёрдамида йилига 20 минг тоннага яқин маҳсулот тайёрлаш мумкин.
Бунга ўхшаш мисоллар кўп, албатта. Умуман, 2013 йилнинг ўтган тўққиз ойи мобайнида Қашқадарёда 266 та янги 
саноат корхонаси фойдаланишга топширилди. Уларнинг 91 таси тайёр озиқ-овқат, 175 таси эса истеъмолчиларга 
ноозиқ-овқат маҳсулотлари етказиб беришга ихтисослашган. Ш у мақсадда 42,9 миллиард сўм маблағ сарфланиб, 2824 
та қўшимча иш ўрни яратилди. Дастурдаги лойиҳаларнинг ҳаётга изчиллик билан татбиқ этилиши натижасида воҳада 
еттита янги турдаги маҳсулот, жумладан, кўмир брикет, кунгабоқар ва махсар ёғи, қуритилган, қовурилган ва 
қадоқланган мева-сабзавот маҳсулотлари, печенье, қуруқ сут ишлаб чиқариш йўлга қўйилди.

Сайфулла ИКРОМОВ.

улар сони кундан-кунга ортиб 
бораетганидан фахрланамиз, 
албатта. Аммо яратиб берилган 
имконият ҳамда имтиезлардан 
фойдаланмаетган баъзи бир 
ешларнинг эртанги куни ва ке- 
лажагига эътиборсизлигида 
жамоатчилик, маҳалла-кўй, ота- 
оналар билан бирга сиесий 
партиялар вакилларининг ҳам 
улар билан етарли даражада 
иш олиб бормаетгани сабаб 
бўлаетганини унутмаслигимиз 
керак.

Айрим жойларда «Ёшлар 
қаноти»нинг номигагина тад- 
бирлар ўтказаетгани, баъзи 
маҳаллий кенгаш депутатлари
нинг ўз ҳудудларида ешлар ма
саласига талаб даражасида 
эътибор қаратмаетгани ҳам, 
аччиқ бўлса-да, ҳақиқат.

— Биз ҳар бир маҳалла ва 
хонадонлардаги тенгдошлари- 
миз ҳаети, уларнинг қизиқиш- 
ларини ўрганм ас эканм из, 
кўзлаган мақсадларимизга эри- 
ша олмайм из, — дейди 
O'zLiDeP Сиесий Кенгаши Иж- 
роия қўмитасининг Ёшлар би
лан ишлаш бўлими мудири 
Бегмат Очилов. — Тўғри, бу 
борада муайян натижаларга 
эришилмоқда. Турли мавзулар- 
даги тадбирлар, семинар-тре- 
нинглар орқали янги авлод 
вакилларини қўллаб-қувват- 
лашга ҳаракат қиляпмиз. Аммо 
бугунги кун талаблари бирон- 
бир тенгдош имизга бефарқ 
қарамасликни кун тартибига 
қўймоқда. Агар ҳар бир мактаб 
жамоаси, маҳалла, коллеж 
ҳамда лицейларга кириб бо- 
риб, янги авлод вакиллари 
кўнглига йўл топа олсак, олди- 
мизга қўйилган вазифаларни 
янада самарали адо этиш мум
кин бўларди.

Бу эса ўз-ўзидан еш авлод
нинг партияга бўлган ишончи
ни орттиради. Улар орқали 
O'zLiDePнинг ғоя ва мақсадла- 
ри реал ишлар мисолида 
оилаларга, коллеж, лицейлар- 
га кириб боради. Энг асосий
си — шу йўл билан Сайловол- 
ди платформасида белгилан- 
ган ишларни самаралироқ ба- 
жаришга муваффақ бўламиз.

Ҳа, чиндан ҳам кейинги пай- 
тларда O'zLiDeP ташаббуси 
билан ўтказилаетган турли тад
бирлар, семинар-тренинглар, 
очиқ мулоқотларда ана шундай 
фикрлар тилга олинаетгани бе
жиз эмас. Бу ўз-ўзидан  
O'zLiDePнинг ешларга оид фа
олияти янада кучайтирилиши, 
ешлар масаласида ноанъана- 
вий иш услубларидан фойдала- 
ниш лозимлигини англатади.

http://www.21asr.uz


Ҳамкорлик
ҳар икки томон учун 
бирдек манфаатлидир *

Давлатобод
ва Янги Сергели 
муаммоси ҳал этилди

Асосий эътибор —
ғоя ва мақсадларимизни 
кенг тарғиб этишга

«Сайловчи ишончини 
оқлашимиз керак»
0'zLiDeP Сергели туман кенгаши томонидан 2013 йилнинг ўтган даврида 76 та қуйи бўғин 
етакчиси ёрдамида электорат манфаатларига қаратилган ўнлаб тадбирлар ташкил этилди

Бехзод ИСРОИЛОВ,
«XXI asr»

1400 нафар партия аъзо- 
сини бирлаштирган куйи 
бўғин аъзолари саъй-ҳара- 
кати билан тадбиркорлик 
тузилмалари ва таълим му- 
ассасаларида «Ишбилар- 
монликни кўллаб-кувватлаш 
— иктисодий тараккиёт оми- 
ли», «Ҳак-ҳукукингни бил, 
тадбиркор!», «Тадбиркорлик 
тараккиётида О'гЫОеРнинг 
ўрни» ва «Ташки савдо ама- 
лиёти: миллий ва хорижий 
тажриба» мавзуларидаги 
давра суҳбатларида асосий 
эътибор соҳага оид конунлар, 
Президент фармонлари ва 
карорлари мазмун-моҳияти- 
га каратилди. Очик мулокот- 
лар тарзида ташкил этилган 
тадбирлар, аввало, хусусий 
сектор вакилларининг кас- 
бий билим ва маҳоратлари 
ҳамда ҳукукий саводхонлиги- 
ни оширишга хизмат килди, 
дейиш мумкин. Шу ўринда 
уларда Олий Мажлис Қонун- 
чилик палатасидаги O'zLiDeP 
фракцияси аъзолари, депу
татлик гуруҳлари вакиллари, 
мутахассислар иштирок эта- 
ётгани партия фаолияти 
юзасидан кенгрок ахборот 
таркатиш имконини ҳам бе- 
раётганини айтиш лозим. 
Ана шундай тадбирларда 
«12-автобус саройи» ОАЖ, 
«Ўзбектелеком» АКга караш- 
ли 2S7/2S8-АТC бўлими, 
«Мет-Фур-Сервис» МЧЖ, 
«Тошкент рангли металл пар- 
чалари резги чикитларини 
тайёрлаш ва кайта ишлаш 
заводи» ҳамда «Green World» 
кўшма корхонасида иш олиб 
бораётган бошланғич ташки- 
лот аъзолари фаоллик 
кўрсатганларини таъкидлаш 
жоиз.

— Президентимизнинг 
«Партиялар ўзининг ижтимо- 
ий-сиёсий фаолиятини 
аҳоли ўртасида канчалик 
жонлантириб, кенгайтириб 
борса, халкимиз ва сайлов- 
чиларимизнинг сиёсий онги 
ва фаоллиги шунча юксалиб, 
уларнинг ислоҳот ва ўзга-

07LIDEP уставидан
«ПАРТИЯ ЎЗ МАҚСАД ВА ВАЗИФАЛАРИ МОҲИЯТИНИ 
АҲОЛИ ЭЪТИБОРИГА САМАРАЛИ ТАРЗДА ЕТКАЗИШ, 
ЖОЙЛАРДАГИ ИЖТИМОИЙ-ИҚТИСОДИЙ МУАММОЛАРНИ 
МУНТАЗАМ ЎРГАНИБ БОРИШ, УЛАРНИ ПАРТИЯВИЙ 
ВОСИТАЛАР БИЛАН ҲАЛ ЭТИШ... ЧОРАЛАРИНИ КЎРАДИ».

ришларга ўтказадиган таъ- 
сири тобора ортиб бораве- 
ради», деган сўзларини 
асло ёддан чикармаслигимиз 
керак, — дейди O'zLiDeP 
Тошкент шаҳар кенгаши 
Мафкура ва тарғибот-ташви- 
кот ишлари бўлими мудири 
Улуғбек Ишанходжаев. — Шу 
маънода БПТ аъзоларининг 
сайловчилар, электорат ичи
га тобора чукуррок кириб бо- 
раётганликлари, одамлар би
лан юзма-юз бўлиб, ислоҳот- 
ларнинг туб моҳияти ҳакида 
кенг тушунчалар бераётгани 
уларнинг зиммаларидаги 
жавобгарликни теран англа-

ётганликларидан далолат- 
дир.

Тумандаги куйи бўғинлар 
фаолияти самарадорлиги 
фукаролар манфаатларининг 
изчил ифодаланаётганида 
ҳам яккол намоён бўляпти.

Мана, бир мисол. Давла
тобод ва Янги Сергели 
кўчаларида транспорт катно- 
ви тиғизлиги боис 2- ва 6- 
умумтаълим мактаблари, шу- 
нингдек, Саноат коллежи 
ўкувчилари кўпдан буён 
йўлни кесиб ўтишга кийна- 
лаётгандилар. «Нуроний» жа- 
мғармасининг туман бўлими- 
да иш олиб бораётган бош-

ланғич ташкилот раиси Ба- 
ҳодир Қурбонов ташаббуси 
билан ана шу масала БПТ йи- 
ғилишида муҳокама этилди. 
Йиғилиш карори асосида 
партия туман кенгашига му- 
рожаат килинди. Сўнгра 
ушбу масала депутатлик гу- 
руҳи томонидан ўрганилиб, 
тегишли ташкилотларга де
путатлик сўрови юборилди. 
Пировардида шаҳар Йўл 
ҳаракати хавфсизлиги бош 
бошкармаси ва туман ҳоким- 
лиги мутасаддилари кўрсат- 
масига биноан кўчанинг бир 
неча жойига «Пиёдалар ўтиш 
жойи», «Болалар!» огоҳланти-

СЎРОНГ, ЖОВОБ БЕРОМИЗ!

Аъзолик масаласида чеклов йуқ
«Яқинда бўлиб ўтган 
йиғилишларнинг бирида 
фаолларимиз муҳим таклифни 
ўртага ташлашди. Яъни нафақат 
ўз ишчи-хизматчиларимиз, балки 
яқин-атрофдаги маҳаллалар, 
кўшни хўжаликлар ҳудудида 
истиқомат қилувчи талабгорларни 
ҳам БПТ таркибига киритиш 
мумкин. Айтинг-чи, ушбу масала 
юзасидан бирон-бир партиявий 
чеклов борми?»

Зулхумор ҲУРБОЕВА, 
Андижон вилояти, Қўрғонтепа туманидаги 

«Нодира Моҳларойим» фермер хўжалиги бошланғич партия
ташкилоти етакчиси.

Бу саволга O'zLiDeP 
Сиёсий Кенгаши Ижроия 

қўмитаси Ташкилий- 
партиявий ишлар бўлими 

масъул ходими Сардор 
МАЛИКОВ жавоб беради:

— Сиёсий Кенгаш 
карорлари ва 

йўриқномаларида бирор 
субъектдаги қуйи бўғинга 

ўша субъектда фаолият 
юритмайдиган 

шахсларнинг аъзоликка 
ўтказилишига монелик

қилувчи ҳеч қандай кўрсатма йўқ. Зеро, партия 
уставининг 9.3-бандидаги «Бошланғич ташкилот 

партия сафига янги аъзоларни жалб қилади...», деган 
жумла ҳар бир қуйи бўғин бошқа ҳудуддаги 

хайрихоҳларни ҳам ўз сафига қўшиши мумкин, деган 
маънони англатади. Бинобарин, юқорида тилга олинган 
партиявий тузилма ҳам айни йўналишда эркин фаолият

юритиш ҳуқуқига эгадир.

рувчи йўл белгилари ўрна- 
тилиб, йўлларга махсус чи- 
зиклар тортилди.

«Хонобод» МФЙдаги 
бошланғич ташкилотга эса 
«Баҳор» маҳалласи аҳолиси 
мурожаат этиб, кўча ва тор 
кўчалардаги тунги чироклар 
носозлигини бартараф 
этишда ёрдам сўраганди. 
«БПТ — партия туман кенга
ши — депутатлик гуруҳи — 
депутатлик сўрови» механиз- 
ми асосида бу масала ҳам 
ижобий ҳал этилди. Яъни, 
«Тошшаҳарнур» мутасадди- 
ларининг аралашуви билан 
симёғочлардаги барча носоз 
чироклар алмаштирилди.

— O'zLiDeP Сиёсий Кенга- 
ши Ижроия кўмитасининг 
«Бошланғич партия ташкилот- 
лари томонидан жойлардаги 
ижтимоий-иктисодий ва бо- 
шка муаммоларни ўрганиш ва 
уларни партиявий воситалар 
оркали ҳал этиш тўғрисида»- 
ги карори бу борадаги иш- 
ларни жонлантириш имкони
ни берди, — дейди халк де- 
путатлари Тошкент шаҳар 
кенгаши депутати Ойгул 
Сатторова. — Мазкур ҳужжат- 
да БПТларнинг электорат ман- 
фаатини ҳимоялашда фаол 
катнашиши, бу йўналишдаги 
ишлар бажарилиши тартиб- 
коидалари муфассал белги- 
лангани бизга кўл келаётир. 
Тажрибамдан келиб чикиб 
айта оламанки, ташаббускор 
бошланғич ташкилот ҳар кан- 
дай нуксон-камчиликни бар
тараф этиши, унга мутасад- 
ди идоралар раҳбарлари 
эътиборини жалб килиши 
мумкин.

Дарҳакикат, партия дасту- 
рий максад ва вазифалари- 
нинг она юрт манфаатлари 
билан, БПТлар фаолияти- 
нинг эса O'zLiDeP саъй-ҳара- 
катлари билан вобасталиги 
фаровон ҳаётимизнинг яна
да кўркамлашувига хизмат 
этаётир. Сергели туманида
ги бошланғич ташкилотлар 
фаолияти бунга яккол мисол 
бўла олади.

ХАМКОРЛИКДА ХИКМАТ КУП
Бухоро шаҳридаги «Ширбудин» ҚФЙда 20 нафар аъзони ягона мақсад 
сари бирлаштирган ҳолда иш олиб бораётган БПТ халқ депутатлари шаҳар 
кенгашидаги партия депутатлик гуруҳи билан ҳамкорликда аҳолига 
кўрсатилаётган коммунал хизмат сифати ва маданиятини оширишга муносиб 
ҳисса қўшаяпти. Бухоро шаҳар партия кенгаши раиси, депутатлик гуруҳи 
аъзоси Ж.Матниёзовнинг фикрича, бундай ҳамкорлик ҳар икки томон учун 
манфаатлидир.
Зеро, биргаликда ташкил этилаётган тадбирлар, очиқ мулоқот ва давра 
суҳбатларида ҳам муҳим масалалар дастлаб БПТ йиғилишларида, сўнгра 
депутатлик гуруҳида муҳокама қилинаётир.
Ушбу тажриба Вобкент туманидаги Кумушкент ҚФЙда иш олиб бораётган 
БПТ фаолиятида ҳам яхши самара бераяпти. Масалан, туман ҳудудидаги 
анҳор ўзанининг чап қирғоғи емирилиши оқибатида 0,8 гектар экин 
майдонига зиён етиши эҳтимоли борлиги аниқлангач, БПТ аъзолари туман 
кенгашидаги O'zLiDeP депутатлик гуруҳи йиғилишига ушбу масалани 
киритиш таклифи билан чиқдилар. Муаммонинг олди олиниб, вазият 
мўътадиллашди.

Умида РУСТАМОВА.

ЯНА САККИЗ КИШИГА КУПАЙДИК
Фарғона шаҳридаги «Fergana avtomat rachet» хусусий корхонасида 
бошланғич ташкилот иш бошлади.
— Қуйи бўғинимиз ҳозирча 8 нафар аъзони ўз атрофига 
жипслаштирган. Мақсадимиз ижтимоий-сиёсий жараёнларда фаол 
иштирок этишдан иборат, — дейди БПТ етакчиси, Савдо-саноат 
палатасининг ҳудудий бошқармаси «Ягона ойна» маркази раҳбари 
И.Маматхонова. — Ўз фаолиятимизда асосий эътиборни ёшларда 
тадбиркорлик кўникмаларини шакллантириш, бизнесларини йўлга 
қўйишда уларга яқиндан кўмаклашиш, шунингдек, партиянинг ғоя ва 
мақсадларини кенг тарғиб қилиш масалаларига қаратмоқчимиз.

«O'ZLIDEP БОШЛАНҒИЧ 
ПАРТИЯ ТАШКИЛОТЛАРИ 

УЧУН ИМТИЁЗЛИ 
ОБУНА» 

акциясида қатнашинг ва

XXI A SR

( Бу 3,5 минг нафар
мутахассис ишли бўлади ва Ўзбекистон 
тараққиётига ҳисса қўшади, деганидир. (

Ушбу мақсадлар
учун 37 млрд. 731 млн. сўм 
маблағ ажратилди.

НОТБУОТ ОНЖУИОНИ

Аҳоли бандлигини 
таъминлашда ахборот 
технологияларининг 
урни
о
Узбекистон Миллий матбуот марказида
о
Узбекистон Республикаси Меҳнат ва 
аҳолини ижтимоий муҳофаза қилиш 
вазирлиги ва БМТ Тараққиёт дастурининг 
мамлакатимиздаги ваколатхонаси 
ҳамкорлигида ахборот-коммуникация 
технологияларидан фойдаланган ҳолда 
аҳолини ижтимоий муҳофаза қилиш 
самарадорлигини ошириш ва бандлигини 
таъминлаш масалаларига бағишланган 
қўшма матбуот анжумани бўлиб ўтди

Ўзбекистон Республикаси меҳнат ва аҳолини ижтимоий муҳо- 
фаза қилиш вазири А.Ҳаитов ахборот-коммуникация технология- 
лари соҳасини ривожлантириш Президентимиз раҳнамолигида 
амалга оширилаётган давлат сиёсатининг муҳим йўналишларидан 
бири эканини таъкидлади. Мамлакатимизда давлат органлари, фу- 
қаролар ва фуқаролик жамияти институтларига ахборот жамияти 
шароитида фаолият юритиш имконини берадиган меъёрий-ҳуқуқий 
база яратилиб, такомиллаштирилмоқда.

Бугунги кунда АКТ вазирлик ва идоралар, ташкилот ва муасса- 
салар фаолиятига фаол жорий қилинмоқда. Бу ходимлар меҳнат 
шароитини яхшилаш ва иш унумдорлигини ошириш, иш жараё- 
нида сарфланадиган куч, вақт ва маблағни тежаш имконини, энг 
муҳими, фуқароларга ўз сўров ва мурожаатларини йўллаш, ҳоки- 
мият ва бошқарув органларига эса уларни қабул қилиш ва ишлов 
беришда қулайликлар яратмоқда.

Ўзбекистон Меҳнат ва аҳолини ижтимоий муҳофаза қилиш ва
зирлиги тизимида қўлланилаётган «Меҳнат бозори» ягона ахбо
рот тизими, labor.uz бўш иш ўринларини топиш ва кадрларни 
жойлаштириш, он-лайн излаш тизими ҳамда вазирликнинг 
mehnat.uz веб-сайтида фойдаланувчиларга тақдим этилган Ўзбе- 
кистонда ижтимоий хизматлар интерфаол харитаси каби янги да- 
стурий маҳсулотларнинг жорий этилгани бунга мисол бўлади. Бу 
тизимлар БМТ Тараққиёт дастури билан биргаликда амалга оши- 
рилган «Бандликни таъминлашда ижтимоий шериклик» қўшма лой- 
иҳаси доирасида ишлаб чиқилди ва жорий қилинди.

«Меҳнат бозори» ягона ахборот тизимининг асосий мақсади -  
Меҳнат ва аҳолини ижтимоий муҳофаза қилиш вазирлиги ва унинг 
ҳудудий бошқармалари фаолиятини автоматлаштиришдан иборат. 
Мазкур дастурий маҳсулот вазирликка 192 туман ва шаҳар банд- 
ликка кўмаклашиш ва аҳолини ижтимоий муҳофаза қилиш марказ- 
лари фаолиятини мониторинг қилиш, реал вақт режимида ҳисо- 
бот ва статистик маълумотларни олиш имконини беради. Бундан 
ташқари, тизимда бўш иш ўринлари ва резюмелар базаси сақла- 
нади ва доимий равишда янгилаб борилади -  ҳар бир иш берув- 
чи бандликка кўмаклашиш ва аҳолини ижтимоий муҳофаза қилиш 
марказига мурожаат қилиб, қисқа вақт ичида бўш иш ўринларини 
жойлаштириши, керакли мутахассисларни танлаб олиши ва улар 
билан боғланиши, талабгорлар эса ўз резюмесини жойлаштири
ши ва ўзига мос келадиган иш топиши мумкин.

Меҳнат ва аҳолини ижтимоий муҳофаза қилиш вазирлиги ах- 
борот-компьютер маркази директори ўринбосари Умар Маткари- 
мовнинг айтишича, мазкур ягона ахборот тизими билан ишлашга 
ўргатиш мақсадида соҳа ходимлари томонидан жойларда тренин- 
глар ташкил этилиб, 500 нафардан зиёд киши ўқитилди.

Бугунги кунда миллионлаб юртдошларимиз шахсий компьютер, 
ноутбук, нетбук, планшет, мобиль телефон орқали интернетдан фой- 
даланмоқда ва шу сабабли иш ёки ишчиларни излашда айнан их- 
тисослаштирилган веб-сайтлардан фойдаланишни афзал кўрмоқ- 
да. Глобал тармоқнинг миллий сегментида жойлашган бундай веб- 
сайтлар рўйхати яқинда яна бир -  labor.uz бўш иш ўринларини 
топиш, кадрларни жойлаштириш ва излашнинг қулай онлайн-ти- 
зими ҳисобига кенгайди.

Мазкур тизимнинг устунлиги шундаки, у вазирликнинг резюме 
ва ваканциялари базасига уланган бўлиб, ушбу базада айни пай- 
тда 76 мингдан зиёд бўш иш ўрни тўғрисида маълумот ва 46 мин
гдан ортиқ мутахассисларнинг резюмелари жамланган. Бундан та- 
шқари, бу ерда аҳолининг ижтимоий ҳимояга муҳтож қатламлари
-  олий ўқув юртини эндигина битирган ёш мутахассислар, муд- 
датли ҳарбий хизматни ўтаб қайтган йигитлар, жисмоний имко- 
нияти чекланган фуқаролар ва бошқалар учун захира иш ўринлари 
бўлими мавжуд.

Ижтимоий хизматлар кўрсатувчи ташкилотлар билан боғланиш 
учун ахборотни тезда топиш мақсадида вазирлик веб-сайтининг 
махсус бўлимида ижтимоий хизматларнинг интерфаол харитаси 
ташкил этилди. Унинг базасида нафақат вазирлик тизимидаги иж
тимоий хизматлар кўрсатувчи муассасалар, балки 400 дан ортиқ 
нодавлат нотижорат ташкилоти тўғрисида ҳам ахборот тўпланган. 
Сайтдан фойдаланувчилар уларнинг фаолиятига муносабат билди- 
риши ёки изоҳ бериши мумкин.

-  Биз ҳамкорлик самараларидан, жумладан, вазирлик ходимла
ри, иш берувчилар ва талабгорларга қулайлик яратувчи уйғунлаш- 
тирилган дастурий маҳсулотлардан мамнунмиз, -  дейди БМТ Та- 
раққиёт дастурининг Ўзбекистондаги доимий вакили Стефан При- 
снер. -  Уларнинг кенг жорий қилиниши ижтимоий ҳимоя ва аҳоли 
бандлигини таъминлаш борасидаги ишларнинг самарадорлиги 
ва манзиллилигини ошириш, яхши иқтисодий натижага эришиш- 
га кўмаклашади. Масалан, «Меҳнат бозори» ягона ахборот тизими 
маълумотларига кўра, Навоий вилоятида бугунги кунда ташкилот, 
компания ва фирмаларнинг 3,5 мингдан зиёд бўш иш ўрни мав
жуд. Бу тез орада вазирлик кўмаги билан яна 3,5 минг нафар мута
хассис ишли бўлади ва Ўзбекистон тараққиётига ҳисса қўшади, 
демакдир.

Матбуот анжуманида журналистларни қизиқтирган саволларга 
батафсил жавоб қайтарилди.

Сардор ТОЖИЕВ, ЎзА мухбири.

Сармоялар — 
устувор соҳаларга
Кейинги йигирма икки йиллик тарихимизга назар ташласак, Ўзбекистонда ишлаб 
чиқаришни модернизациялаш, кичик бизнес ва хусусий тадбиркорликни 
ривожлантириш, аҳоли турмуш фаровонлигини ошириш борасида оламшумул 
ютуқларга эришилганига ишонч ҳосил қиламиз

Чори КУВАТОВ,
Марказий банкнинг 
Сурхондарё вилоят Бош 
бошкармаси бошлиғи

Бу, энг аввало, мамлакатимиз- 
да ҳукм сураётган молиявий бар- 
қарорлик билан чамбарчас боғ- 
лиқдир. Зотан ислоҳотларнинг 
ҳозирги босқичида пул-кредит 
сиёсатини оқилона йўлга қўймай 
туриб, кўзланган мақсадларга 
тўла эришиб бўлмайди. Шу боис 
истиқлолнинг дастлабки йилла- 
риданоқ айни масалага давлат 
даражасида эътибор қаратилмоқ- 
да. Юқоридаги фикрларнинг ама
лий исботини Сурхондарё вило- 
яти банк-молия муассасалари 
фаолияти мисолида ҳам кўриш 
мумкин.

Жорий йилнинг ўтган даври 
сарҳисоби бўйича вилоятда иқти- 
содиётнинг барча тармоқлари 
жадал ривожланаётгани кузати- 
лади. Айниқса, кичик бизнес ва 
хусусий тадбиркорликни молия- 
вий қўллаб-қувватлашга алоҳида 
эътибор қаратилмоқда. 2013 йил
нинг ўзида барча молиялаш ман- 
балари ҳисобидан соҳага ажра- 
тилган кредитлар ҳажми ўтган 
йилнинг мос даврига нисбатан 
1,3 баробарга ошиб, 288 млрд. 686 
млн. сўмни ташкил этди. Шунинг 
97 млрд. 571 млн. сўми микрокре- 
дитлардир. Таъкидлаш жоизки, 
мақсадли йўналтирилаётган сар
моялар жойларда янги корхона- 
лар барпо этиш, мавжудларини 
техник ва технологик жиҳатдан 
қайта жиҳозлаш, маҳсулот ҳажми 
ва сифатини ошириш, тармоқда 
соғлом рақобат муҳитини шакл- 
лантиришда муҳим аҳамият касб 
этмоқда.

Фикримизни соҳалар бўйича 
таҳлил қиладиган бўлсак, манза- 
ра ўз-ўзидан ойдинлашади. Жум- 
ладан, саноат ишлаб чиқариши- 
ни кенгайтириш учун 60611,5 
млн., қишлоқ хўжалигига 37272,3 
млн., айланма маблағларни шак-

ЭНГ САРА ЛОЙИҲАЛАР

ллантириш мақсадида 81771,2 
млн., қурилиш ва бунёдкорлик 
ишлари учун 38166,7 млн., хизмат 
кўрсатиш ва сервис соҳасига 
22096,2 млн. сўм, шунингдек, бо-

шқа тармоқларга 48706,0 млн. сўм 
кредит сармоялари йўналтирил- 
ганлиги эътиборга моликдир.

Қолаверса ички имкониятлар 
ҳисобидан вилоят ҳудудида минг- 
минглаб қўшимча иш ўрни яра
тилиб, шу ҳисобдан аҳоли эҳтие- 
жларини қондириш, моддий фа
ровонлигини оширишга эришил- 
моқда. Жорий йилнинг ўтган ўн 
ойи давомида вилоят банклари 
молиявий кўмаги билан 14713 та 
янги иш ўрни ташкил этилганли- 
ги ҳам бунга мисол бўлиши мум-

ТАНЛОВИ

кин.
Маълумки, бугунги кунда жа- 

ҳон миқёсида озиқ-овқат танқис- 
лиги дуне ҳамжамиятини қаттиқ 
ташвишга солмоқда. Ўзбекистон

эса бу борада ўзининг аниқ стра- 
тегик мақсадларига эга бўлиб, 
иқтисодий тараққиет сари ишонч 
билан одимлаетир. Хусусан, Пре- 
зидентимизнинг «Озиқ-овқат маҳ- 
сулотлари ишлаб чиқаришни 
кенгайтириш ва ички бозорни 
тўлдириш юзасидан қўшимча 
чора-тадбирлар тўғрисида»ги 
қарори ижросини таъминлаш 
мақсадида жорий йилнинг ўтган 
даври мобайнида вилоятдаги 
тижорат банклари томонидан 
озиқ-овқат саноатини ривожлан

тириш учун 60 млрд. 975 млн. сўм 
кредит маблағи йўналтирилди. 
Бу режага нисбатан 113 фоиз де- 
макдир. Шунингдек, ноозиқ-овқ- 
ат товарлари ишлаб чиқаришни 
кенгайтириш мақсадида 50 млрд. 
506 млн. сўм сармоя ажратилди.

Деҳқон ва фермер хўжаликла- 
ри республикамиз ижтимоий 
ҳаётида етакчи кучга айланиб 
бораетганлиги бугун ҳеч кимга 
сир эмас. Чиндан ҳам дастурхон 
тўкинлиги, турмуш фаровонлиги 
кўп жиҳатдан қишлоқ мулкдорла- 
рининг куч-ғайрати ва саъй-ҳара- 
катига боғлиқдир. Вилоят тижо
рат банклари эса уларни молия
вий жиҳатдан ўз вақтида қўллаб- 
қувватлашга ҳаракат қилмоқда. 
Хусусан, Вазирлар Маҳкамаси- 
нинг «2013 йилда қорамолчилик, 
паррандачилик, балиқчилик ва 
асаларичилик тармоқларини ри- 
вожлантириш, чорва моллари 
маҳсулдорлигини ошириш ва 
маҳсулот ишлаб чиқариш ҳажмла- 
рини кўпайтириш тўғрисида»ги 
Дастури ижросини таъминлаш 
мақсадида ҳозиргача 7 млрд. 554 
млн. сўм кредит маблағи йўнал- 
тирилди. Шундан 3 млрд. 920 млн. 
сўми қорамолчилик, 2 млрд. 38 
млн. сўми паррандачилик, 841 
млн. сўми балиқчилик, 754 млн. 
сўми асаларичилик тармоқлари- 
ни ривожлантиришга мўлжаллан- 
ган.

Айни кунда хотин-қизларнинг 
ижтимоий мавқеи ҳамда фаолли- 
гини ошириш, ҳуқуқий манфаат- 
ларини ҳимоя қилиш, уларнинг 
салоҳиятини рўёбга чиқариш дав
латимиз сиесатининг устувор 
йўналишларидан биридир. Бун- 
дай катта эътибор, юксак ғамхў- 
рлик туфайли аелларнинг давлат 
ва жамият бошқарувидаги ишти- 
роки тобора кенгаймоқда. Сур- 
хондаре мисолида оладиган 
бўлсак, эндиликда фермерлик ва 
тадбиркорлик ҳаракатини улар- 
нинг фаол иштирокисиз тасаввур 
этиб бўлмайди. Хусусан, қишлоқ 
ҳудудларида замонавий ишлаб 
чиқаришни йўлга қўйишда тижо
рат банкларининг молиявий кўма- 
ги муҳим аҳамият касб этаётир. 
Жорий йилнинг ўтган ўн ойи мо
байнида ушбу мақсадлар учун 37 
млрд. 731 млн. сўм маблағ ажра- 
тилганлиги ҳам фикримизни тас- 
диқлаб турибди.

Ёшлар — бизнинг келажаги- 
миз. Хусусан, ўрта махсус, касб- 
ҳунар таълими муассасаларини 
тугатган ўғил-қизларни молиявий 
жиҳатдан ўз вақтида қўллаб-қув- 
ватлаш кутилган натижаларни 
бераяпти. Бу ҳаетий тажрибадан 
яхши маълум. Давлатимиз раҳба- 
ри томонидан 2010 йил 28 июлда 
қабул қилинган «Таълим муасса- 
саларининг битирувчиларини 
тадбиркорлик фаолиятига жалб 
этиш борасидаги қўшимча чора- 
тадбирлар тўғрисида»ги фармо- 
нида белгилаб берилган вазифа
лар босқичма-босқич амалга оши- 
рилмоқда. Жорий йилнинг ўтган 
даври мобайнида вилоят тижо
рат банклари томонидан еш тад- 
биркорларни рағбатлантириш, 
уларнинг бизнес лойиҳаларини 
молиялаштириш мақсадида 5 
млрд. 696 млн. сўм кредит ажра
тилди. Натижада 789 нафар би- 
тирувчи йигит-қиз ўз беснесини 
йўлга қўйиш имкониятига эга 
бўлди.

Бозор иқтисодиети шароити
да эришилган натижалар билан 
қаноатланиб қолмаслик лозим, 
албатта. Жамоамиз шуни назар- 
да тутиб, хизмат сифати ва ма- 
даниятини ошириш, юртимиз 
иқтисодий тараққиётига муносиб 
ҳисса қўшиш, истиқболли лойи- 
ҳаларни ўз вақтида молиялашти- 
риш учун барча имкониятларни 
сафарбар этмоқда. Зеро эртанги 
ҳает даражаси кўп жиҳатдан ман- 
фаатли ҳамкорликка боғлиқдир.

Гулистон шаҳрида «Бизнес-ғоя-2013» кўрик-танлови бўлиб ўтди. Ўзбекистон Савдо-саноат палатаси ва Сирдарё 
вилояти ҳокимлиги ҳамкорлигида ташкил этилган танловда 738 та янги лойиҳа тақдим этилди.
Президентимиз Ислом Каримов раҳнамолигида мамлакатимизда тадбиркорликни ривожлантириш, хорижлик 
инвесторларга қулай инвестициявий муҳит яратиш борасида кенг кўламли ишлар амалга оширилмоқда. Бу, ўз 
навбатида, иқтисодиётимизни янада юксалтириш, соҳага янги лойиҳаларни татбиқ этиш, аҳоли турмуш фаровонлигини 
оширишда муҳим омил бўлаётир.
Сирдарё вилоятида етти мингга яқин тадбиркорлик субъекти фаолият кўрсатиб, уларнинг ялпи ҳудудий маҳсулотдаги 
улуши 72 фоизни ташкил этмоқда. «Бизнес-ғоя-2013» кўрик-танлови ҳам мавжуд имконият ва имтиёзлардан унумли 
фойдаланиб, янги бизнес ғояларини татбиқ этиш истагида бўлган тадбиркорлик субъектларини молиявий жиҳатдан 
қўллаб-қувватлашга қаратилган.
Тадбирда хорижий инвесторлар ва маҳаллий ишлаб чиқарувчилар ўзларининг янги бизнес лойиҳалари билан иштирок 
этди. Лойиҳаларда янги инновацион технологияларни ҳаётга татбиқ этиш, чет эл инвестициясини киритиш, 
тадбиркорлик, қишлоқ хўжалиги, хизмат кўрсатиш тармоқларини ривожлантиришга доир таклифлар ўрин олган. 
Якуний натижаларга кўра, «Энг яхши инвестицион ғоя», «Энг яхши инновацион ғоя», «Энг яхши тадбиркорликни 
ривожлантирувчи ғоя», «Энг яхши қишлоқ хўжалиги бўйича ғоя», «Энг яхши хизмат кўрсатиш бўйича ғоя» 
йўналишларида 50 бизнес-лойиҳа эгалари танлов ғолиби деб топилди.
— Кўрикда биноларни энергия сарфламасдан, анъанавий иситиш тизимини қўлламаган ҳолда иситиш ҳамда 
шпинделларсиз вакуум ёрдамида пахта терим агрегати яратишга оид лойиҳаларим билан иштирок этдим, — дейди 
танловнинг «Энг яхши инновацион ғоя» йўналиши ғолиби, Бахт шаҳридан тадбиркор Лаврентий Ким. — Таклифларим 
маъқул топилиб, лойиҳаларимни молиялаштириш, амалиётга татбиқ этиш юзасидан ишлар бошлаб юборилди.
Танловда, шунингдек, ёш тадбиркорлар, чет эллик инвесторларнинг лойиҳалари ҳам тақдим этилди. Ушбу 
лойиҳаларни амалга ошириш юзасидан ташкилий-ҳуқуқий кўмак кўрсатилиб, банк-молия ташкилотлари томонидан 
имтиёзли кредитлар ажратилади.

А.МУСТАФОҚУЛОВ, ЎзА мухбири.

«АНГРЕН» МИЗнинг САЙТИ ИШГА ТУШДИ
Юртбошимизнинг 2012 йил 13 апрелдаги фармонига 
мувофиқ ташкил этилган «Ангрен» махсус индустриал 
зонасида фаолият юритаётган бир қатор корхоналар 
мамлакатимиз иқтисодиётида муҳим ўрин эгаллай 
бошлади.
Аҳамиятлиси, тадбиркорлар ҳамда ишбилармонлар энди 
М И З фаолиятига оид хабарларни унинг расмий сайти — 
sizangren.uz орқали олишлари мумкин. Мазкур сайт 
Ўзбекистон Республикаси Ташқи иқтисодий алоқалар, 
инвестициялар ва савдо вазирлигининг БМ Т Тараққиёт 
дастури билан ҳамкорликдаги лойиҳасига мувофиқ 
ишлаб чиқилган бўлиб, ўзбек, рус ва инглиз тилларидаги 
бўлимларга эга. sizangren.uzra ташриф буюрганлар 
«Ангрен» махсус индустриал зонасининг вазифалари, 
инфратузилмаси, шунингдек, бу ерда амалга 
оширилаётган лойиҳалар билан ҳам танишишлари 
мумкин.

Шуҳрат ХЎЖАЕВ.

БИР ҲОВУЧ ДУР

Йигитликда йиғ илмнинг махзанин. 
Қарилик чоғи харж қилгил ани.

Алишер НАВОИЙ.
★ ★ ★

Бизнинг қурматимиз сира 
йиқилмаганимизда эмас, балки неча 
маротаба йиқилсак-да, қайта тура 
олишимизда.

Конфуций.
★ ★ ★

Яхшироқ билиш кўпроқ билишдан 
кўра муқимроқдир.

Ж ан Ж ак Руссо.

БАНК КЎМАГИ -  КОРХОНА РАВНАКИ
Сурхондарё вилояти Шеробод туманидаги «Green fruits» масъулияти чекланган 
жамияти Обод турмуш йилида 50 сотихли замонавий иссиқхона ташкил 
қилиб, янги иш ўринлари яратишга муваффақ бўлди.
Корхонага бу ишда Ўзбекистон Республикаси Ташқи иқтисодий фаолият 
Миллий банкининг Шеробод туман филиалидан олинган кредит яхши кўмак 
бўлди. Замонавий суғориш ва иситиш ускуналари билан жиҳозланган мазкур 
иссиқхонада етиштирилган бодринг савдо шохобчаларига етказиб берилаётир.

Фарҳод АБДУРАСУЛОВ (ЎзА) олган сурат.

Либерал-демократик ғоялар
билан боғлиқ миллий хусусиятлар яққол намоён 
бўлаётгани эътиборга моликдир. f

Касал тишлар
юрак-қон томир тизими, мушаклар ва таянч-ҳаракат 
аъзоларига ҳам катта зарар етказиши мумкин.

Аммо бу борада 
мутлақ ҳақиқат 

даражасига 
кўтарилган ва ҳеч 
бир ўзгаришларсиз 
барча жойда амал 

қилиши мумкин 
бўлган ягона андоза 

йўқлигини ҳам 
таъкидлаш жоиз.

Файзулло АБУЛБОКИЕВ

Сирасини айтганда, замо- 
навий либерализм сиёсий 
қарашлардаги радикализм 
кўринишларидан воз кечиш, 
муқобил ғоялар мавжудлиги- 
ни эътироф этиш ва ҳурмат 
қилиш, халқаро муносабат- 
ларда сиесий плюрализм та- 
мойилларига таяниш, сайлов 
тизимини демократик асос- 
ларда ташкил этиш, турли 
шаклдаги ҳокимият тармоқла- 
ри фаолияти мустақиллиги- 
ни таъминлаш, давлат орган- 
лари ишининг фуқаролар то
монидан назорат қилинишига 
эришиш билан боғлиқ мақ- 
садларни ўз ичига олади.

Либерализмнинг муайян 
бир мамлакатга хос миллий 
модели, табиийки, ушбу 
ҳудуднинг ўзига хос хусусият- 
лари, маҳаллий шарт-шароит, 
халқ менталитети ва анъана- 
лари билан чамбарчас боғ- 
лиқдир. Мустақиллик шаро- 
фати билан Ўзбекистонда ҳам 
либерал-демократик ғояларга 
асосланган тушунча ва тамой- 
иллар шаклланди. Бу эса де- 
мократик-ҳуқуқий давлат ва 
фуқаролик жамиятини барпо 
этишда ўзига хос самаралар 
бермоқда. Хусусан, тараққиет- 
нинг «ўзбек модели» ва унинг 
машҳур беш тамойилини 
ҳаетга жорий этиш жараёни- 
да либерал-демократик 
ғоялар билан боғлиқ миллий 
хусусиятлар яққол намоен 
бўлаётгани эътиборга молик- 
дир.

Юртбошимиз раҳнамоли- 
гида амалга оширилаетган 
ислоҳотлар жараёнида 
тўпланган тажриба нафақат 
миллий, балки умуминсоний 
моҳияти билан алоҳида 
аҳамият касб этади. Кейинги 
йилларда ўзбек либерализми- 
нинг демократик тамойиллар- 
га асосланган миллий хусуси- 
ятлари шаклландики, бу 
айни пайтда жаҳон ҳамжами- 
яти томонидан ҳам эътироф 
этилмоқда. Ислоҳотларнинг 
тадрижийлиги ва босқичма- 
босқичлиги, умуминсоний қад- 
риятлар ва миллий анъаналар 
уйғунлиги, халқ менталитети 
ва мавжуд шарт-шароитлар 
тўла ҳисобга олингани, инсон, 
унинг ҳуқуқ ҳамда эркинликла- 
ри, эҳтиеж ва талаблари, жис- 
моний ва маънавий юксали- 
шини таъминлаш билан боғ- 
лиқ туб ўзгаришлар «ўзбек 
либерализми»нинг ўзига хос 
хусусиятларидир.

«Мамлакатимизда демок
ратик ислоҳотларни янада чу- 
қурлаштириш ва фуқаролик 
жамиятини ривожлантириш 
Концепцияси» айни шу маъ- 
нода теран аҳамият касб эти- 
шини алоҳида таъкидлаш ло- 
зим. Зеро унда давлат ҳоки- 
мияти ва бошқарувини де- 
мократлаштириш, суд-ҳуқуқ 
ҳамда ахборот соҳасини 
ислоҳ қилиш, ахборот ва сўз 
эркинлигини таъминлаш, 
сайлов қонунчилигини ривож- 
лантириш, фуқаролик жамия- 
ти институтларини шакллан
тириш, демократик бозор ис- 
лоҳотларини ва иқтисодиет- 
ни янада чуқурлаштириш би
лан боғлиқ масалаларга кенг 
ўрин берилган.

Тан олиш лозим: сўнгги 
йилларда либерал-демокра
тик ғоялар дунё миқёсида то- 
бора кенг оммалашмоқда. 
Маълумки, либерализм лотин- 
ча «liberalis» — озод, эркин 
сўзларидан олинган бўлиб, 
унинг тарихи XVII—XVIII аср- 
ларга бориб тақалади. Яъни 
либерализм дастлаб Европа- 
да феодал тартиблар ва хри
стиан черкови ҳукумронлиги- 
га қарши олиб борилган ку-

Либерализм:
кеча ва бугун
Маълумки, дунёда либерализмнинг турли мамлакатларга хос хусусиятлари, 
жумладан, француз ва инглиз, немис ва швед, корейс ва япон моделлари, 
Америка ва Европа мактаблари мавжуд
рашлар жараенида ўзига хос 
сиесий таълимот сифатида 
шаклланган бўлиб, унинг асос- 
чилари англиялик Жон Локк 
(1632-1704 й.) ва Адам Смит 
(1723-1790 й.) ҳамда америка- 
лик Томас Жефферсон (1743— 
1826 й.)дир.

Ижтимоий-сиесий оқим 
сифатида либерализмнинг 
асосий ғояси инсон эркинли- 
ги ва озодлигини таъмин- 
лашга қаратилган. Унинг бо- 
шқа принциплари ҳам шундан 
келиб чиқади. Жумладан:

— инсон ўз эркинлигига 
таяниб, жамиятда ҳаетий мақ- 
садларини белгилаш ва фао
лият йўналишини танлаш ху- 
қуқига эга;

— у ўз тақдири, турмуши 
ва ижтимоий шарт-шароити 
учун ўзи масъулдир.

Умуман, либерализм та- 
мойилларига асосланган жа
миятда ҳар бир иқтидорли, 
меҳнатсевар инсон катта иж- 
тимоий мавқе ва ҳурматга 
эриша олади. Яқин тарихи- 
мизда бунга мисоллар кўп. 
Жумладан, XIX асрнинг 60- 
йилларида АҚШ Президенти 
Авраам Линкольн 21 ешдан 
катта бўлган ҳар бир фуқаро 
давлат фондидан 64 гектар ер 
олиш ҳуқуқини берувчи ҳуж- 
жатни имзолаган эди. Бу эса 
мамлакат қишлоқ хўжалигида 
фермерлик ҳаракатини кен- 
гайтиришда асосий омил 
бўлиб хизмат қилганлиги 
яхши маълум.

Шу ўринда XIX-XX асрлар 
давомида либерализмнинг 
икки оқими шаклланганини 
таҳлилчилар эътироф этади- 
лар:

Биринчи оқим — мулкдор- 
ларнинг манфаат ва ҳуқуқла- 
рини ҳимоя қиладиган, дав- 
латнинг ижтимоий-иқтисодий 
муносабатларга аралашувини 
рад этадиган буржуа-элитар 
оқимидир. Ушбу оқим XIX ас
рнинг охирларигача назарий 
ва амалий жиҳатдан фаолият 
юритди.

Иккинчи оқим эса демок
ратик еки ижтимоий либера
лизм оқими саналади. Унинг 
машҳур вакиллари — М.Ве- 
бер, Ллойд Жорж, В.Вильсон, 
Т.Рузвельтдир.

Инсон эркинлиги, озодли- 
ги принципларига таянади- 
ган либерализм ҳозирги за- 
монавий демократия учун 
ғоявий замин бўлиб хизмат 
қилганлигини ҳам таъкидлаш 
лозим. Бу ерда гап барча фу- 
қароларнинг қонун олдида 
тенглиги, уларнинг виждон, 
сўз эркинлиги, турли ассоци
ация ва сиёсий партиялар ту- 
зиш эркинлигидан фойдала-

ниш ҳуқуқи тўла тан олиниши 
ва ҳоказолар тўғрисида бор- 
моқда.

Айни кунда кучли мафку- 
равий оқимлардан бирига 
айланган либерализм дунёда 
тобора оммалашиб бораетга- 
ни ҳам бежиз эмас. Жумла
дан, Финляндия, Испания, 
Эстония, Словения, Кипр, Ка
нада ва Уругвай либерал-де
мократик сиесий тизимга 
асосланган давлатлар ҳисоб- 
ланади. Эътироф этиш керак- 
ки, сиёсий партиялар азал- 
азалдан ўнглар ва сўлларга 
бўлинган ҳолда фаолият олиб 
боришган. Ушбу жараен 250 
йилдан зиедроқ тарихга эга. 
Айрим таҳлилчилар буни XVIII 
асрдаги Франция парламен- 
таризми билан боғлашса, 
бошқа тоифа олимлар Англи- 
ядаги инқилобий парламен
таризм даврини янги тарих- 
нинг бошланиши, деб ҳисоб- 
лайдилар. Шу тариқа «ўнг» ва 
«сўл» тушунчалари сиесий 
партиялар ҳаётидан мустаҳкам 
ўрин эгаллади. Улар ўртаси- 
даги рақобат ҳамон давом 
этмоқда. Бу, жумладан, хусу
сий мулкка бўлган муносабат- 
да яққол кўринади.

Ўнглар, яъни либераллар 
хусусий мулк, мулкка эгалик 
қилишни ҳақиқий эркинлик, 
фаровонлик асоси, деб ҳисоб- 
лайдилар. Сўллар эса, аксин- 
ча, хусусий мулкни жамиятда- 
ги мавжуд муаммоларнинг 
бош сабабчиси қилиб кўрса- 
тишади.

Ушбу фикрнинг асоссиз 
эканини 70 йиллик шўро бо- 
шқаруви даври мисолида ҳам 
кўришимиз мумкин. Зеро пуч 
ва ҳавойи ғоялар билан 
узоққа бориб бўлмайди.

Маълумки, 2008 йилда 
бошланган глобал молиявий- 
иқтисодий инқироз ҳам дуне 
сиесий майдонидаги кучлар 
мувозанатига сезиларли да- 
ражада таъсир кўрсатмоқда. 
Кучли бозор иқтисодиети са- 
ракни саракка, пучакни пучак- 
ка ажратаяпти. Бунга мисол
лар кўп, албатта. Жумладан, 
2013 йил езида Япония пар- 
ламентининг юқори палатаси- 
га ўтказилган навбатдаги сай- 
ловларда кўпчилик овоз билан 
айнан ўнглар, яъни либерал- 
демократлар депутатлик ўрин- 
ларини эгаллашга муваффақ 
бўлишди. Ҳатто яқин вақтлар- 
гача сўллар мавқеи юқори 
бўлган Грецияда ҳам ижтимо
ий тенгсизликнинг кучайгани 
бот-бот тилга олинаяпти. 
Уларнинг аҳолига ижтимоий 
ердамни кучайтириш билан 
боғлиқ саъй-ҳаракатларига 
қарамай, жамиятда камбағал-

лар сони ошиб бормоқда. Асо- 
сий ишлаб чиқарувчилар — 
тадбиркор ва фермерлар бел- 
гиланган солиқ юкини ҳам 
кўтара олмай қолдилар. Шу 
боис мамлакатни Евроҳудуд- 
дан чиқариш масаласи кун 
тартибига қўйила бошланди. 
Навбатдаги сайловларда эса 
ўнг марказчи — «Янги демок
ратия» партияси 30 фоизга 
яқин овоз олиб, ғалаба қозон- 
ди. Эслатиб ўтамиз: Греция 
Европадаги глобал молия- 
вий-иқтисодий инқироздан 
энг кўп зарар кўрган мамлакат- 
лардан ҳисобланади.

Таҳлилчиларнинг фикрича, 
бугунги кунда кучли рақобат, 
конструктив мухолифат, 
воқеа-ҳодисаларга соғлом му- 
носабат орқалигина сиёсий 
курашда енгиб чиқиш мумкин. 
Ана шундай партиялар фаоли
ят юритаётган мамлакатларда 
тараққиёт жадаллашиб, аҳоли 
фаровонлиги тобора юксал- 
моқда. Албатта, бу ўринда сўз 
кўппартиявийлик тизими ва 
унинг истиқболлари ҳақида 
кетаяпти. Зеро соғлом рақо- 
бат келажак учун пухта замин 
бўлиши ҳаётий тажрибадан 
яхши маълум.

ХХ асрнинг 50-йилларидан 
бери дуненинг етакчи давлат- 
лари, хусусан, Ғарбий Европа- 
да ҳам ўнг партиялар ҳокими- 
ят бошқарувида етакчи мавқ- 
ени эгаллаб келмоқда.

Бунинг боиси уларнинг 
ғоя ва мақсадлари муштарак- 
лигидадир. Саноати изчил 
ривожланаетган давлатлар 
сиесий ҳаетида ҳам либерал- 
демократик партиялар алоҳи- 
да ўрин тутади. Германия, 
Италия, Финляндия, Дания, 
Исландия, Швейцария шулар 
жумласидандир. Гап сиёсий 
мухолифат ҳақида кетаркан, 
яқин тарихга бир назар таш- 
лайлик. Жумладан, германия- 
лик социал-демократлар ўз 
хатолари эвазига аввал ма- 
ҳаллий, сўнгра федерал сай
ловларда мағлубият аламини 
тортишган эди. Чунки сўллар 
сайловолди кампанияси дав- 
рида ишсизликни камайти- 
риб, ижтимоий ҳимоя учун 
давлат сармояларини кўпай- 
тириш, экологик вазиятни 
яхшилашга ваъда берган 
бўлсалар-да, бунинг уддаси- 
дан чиқа олмадилар. Улар ҳук- 
мронлиги даврида мамлакат- 
да ишсизлир сони 4 млн.дан 
ошиб кетди. Бу оз эмас, кўп 
эмас меҳнатга леқатли аҳоли- 
нинг 11 фоизини ташкил 
этарди. Натижада 2005, 2009, 
2013 йилларда бўлиб ўтган 
сайловларда кетма-кет ўнг 
қанот — Христиан-демократ-

лар иттифоқи социал-демок- 
ратлар устида ғалаба қозониб, 
коалицион ҳукумат тузишга 
эришди. Ўшанда Федерал 
канцлер Меркель хоним «Фа- 
қат қора-сариқлар (либерал- 
лар назарда тутилмоқда) ит- 
тифоқигина мамлакатни иқти- 
содий бўҳрондан қутқаришга 
қодир», деган фикрни бил- 
дирган эди. Чунки фақат ўнг 
партияларгина мамлакатда 
тадбиркор ва фермерлар учун 
катта имтиезлар яратиш 
ғоясини илгари сураетган 
эди.

Шу ўринда аслида либера
лизм чек-чегарасиз эркинлик 
эмас, балки ўзгалар ҳақ- 
ҳуқуқларини, ўзгаларнинг 
қарашларини ҳурмат қилиш, 
дегани ҳамдир. Либераллар, 
яъни ўнглар шахс манфаати- 
ни ҳурмат қилган ҳолда, жин- 
сий, ирқий, ижтимоий келиб 
чиқишидан қатъи назар бар- 
чанинг қонун олдида тенглиги 
тарафдорлари саналади. 
Уларнинг фикрича, бозор 
иқтисодиёти шароитида мулк 
ва мулкий муносабатлар дах- 
лсизлиги таъминланиши, 
давлатнинг тадбиркорлик 
субъектлари фаолиятига 
асоссиз аралашувига йўл 
қўйилмаслиги лозим.

Океанортидаги айрим 
мамлакатлар сиесий ҳаетига 
назар ташласак, бу ерда ҳам 
либерал ғоялар мамлакат та- 
раққиётида бирламчи аҳами- 
ят касб этаетганига гувоҳ 
бўлиш мумкин. Жумладан, Ка- 
надада 1867 йили ташкил 
этилган либералистик партия 
ҳамон катта мавқега эгадир. 
Дастлаб Буюк Британиядан 
мустақилликни талаб қилувчи- 
ларни ўз атрофига бирлаш- 
тирган ушбу сиесий куч бора- 
бора фермерлар учун қўшим- 
ча тўловлар жорий этиш 
ғоясини илгари сура бошла- 
ди. Хусусий тадбиркорлик 
фаолиятини ҳимоя қилиб, 
давлатнинг ижтимоий сиеса- 
тини тўла қўллаб-қувватлади. 
Ушбу партия 69 йил давоми- 
да мамлакатда ҳукмрон мавқ- 
еини эгаллаганлиги ҳам бе
жиз эмас.

Мухтасар қилиб айтганда, 
дунё миқёсида либерал-де
мократик ғояларга қизиқиш 
тобора кучаймоқда. Зеро улар 
замирида демократик ўзга- 
ришларни чуқурлаштириш, 
кучли фуқаролик жамияти ва 
эркин бозор иқтисодиётини 
янада ривожлантириш, кичик 
бизнес ва хусусий тадбиркор
лик фаолиятини кенгайти
риш, аҳоли ўртасида бандлик 
даражасини ошириш билан 
боғлиқ эзгу мақсадлар ётади.

ВОҚЕОПОР, ДОПИППОР, ШОРЦПОР

ЕТМИШ ЁШГА 
КИРМАГУНЧА НАФАКА ЙЎК
Буюк Британия Молия 
вазири Жорж Осборн 
мамлакатда нафақа ёши 
етмиш ёш деб белгиланишини 
маълум ҚИ.1ДИ.

Хабарларга кўра, энди 1990- 
йилда туғилган фуқаро 2060- 
йилдангина нафақага чиқа 
олади. Таҳлилчилар бундай 
пенсия ислоҳоти натижасида 
эллик йил ичида 500 миллиард фунт стерлинг тежаб 
қолиниши кўзда тутилганини қайд этмоқдалар. Осборннинг 
таъкидлашича, нафақа ёшининг бундай белгиланиши 
мамлакатда фуқароларнинг ўртача умр кўриш кўрсаткичлари 
ошганидан келиб чиққан.

ДАВЛАТ СИРИ УЧУН УН ЙИЛ КАМОК
Япония парламентининг 
юқори палатаси «Муайян 
турдаги давлат сирининг 
махфийлигини сақлаш 
тўғрисида»ги қонунни қабул 
қилди.
Аммо мухолиф кучлар 
қонунга қарши чиқиб, унинг 
сўз эркинлигини бўғишга 
олиб келишини айтишаётир. 
Катта шов-шувга сабаб 
бўлган бу қонунга кўра, 

бундан буён мудофаа, ташқи иқтисодиёт, терроризм ва 
жосусларга қарши олиб борилаётган фаолият ҳақидаги 
маълумотларни оммага етказган мансабдор шахслар 10 
йилгача озодликдан маҳрум қилинади.

ТИШ ШИФОКОРИГА УЧРАМАСАНГИЗ, 
ИНСУЛЬТ БУЛАСИЗ
Касал тишлар инсульт ва 
бошқа кўпгина касалликларга 
сабабчи бўлиши мумкин.
Тампере университети 
(Финляндия) тадқиқот гуруҳи 
аъзоларининг аниқлашларича, 
оғиз бўшлиғи касалликлари 
ўткир инфекциялар ўчоғи 
бўлиб, инсон саломатлигини 
издан чиқариши мумкин.
Нейрохирургия, стоматология, микробиология ва суд 
тиббий ходимларидан иборат гуруҳ инсультга чалинган 78 
беморни текшириб, барчасида оғиз бўшлиғи 
касалликларини аниқлаган. Бу эса мияга қон қуйилишига 
сабаб бўлувчи омиллардан биридир. Олимлар 
таъкидлашича, касал тишлар юрак-қон томир тизими, 
мушаклар ва таянч-ҳаракат аъзоларига ҳам катта зарар 
етказиши мумкин экан.

Гулноза МУҲИДДИНОВА тайёрлади.

ЭЪПОН
ҲУРМАТЛИ ТДДБИРКОР ВА ИШБИЛАРМОН ЖАНОБЛАР!

«ARSH SAVDO-ELIT» МЧЖ
ОЧИҚ АУКЦИОН САВДОСИГА ТАКЛИФ ЭТАДИ

Аукцион савдосига қуйидаги автотранспорт 
воситалари қўйилмоқда:
1. Андижон вилоят адлия бошқармасининг 
07.11.2013 йилдаги 16-сонли йиғилиш баёнига 
ҳамда Андижон вилоят адлия 
бошқармасининг 21.11.2013 йилдаги 09/2963- 
сонли алоқа хатига асосан Андижон вилоят 
адлия бошқармаси балансидаги 2003 йилда 
ишлаб чиқарилган «Нексия» русумли, давлат 
белгиси 60323 ОАА бўлган автотранспорт 
воситаси. Бошланғич баҳоси 17612200 (ўн етти 
миллион олти юз ўн икки минг икки юз) сўм.
2. «Андижон гўшт-сут савдо» М ЧЖ нинг алоқа 
хатига асосан Андижон шаҳри, Чинобод 
кўчаси, 41-уйда жойлашган «Андижон гўшт- 
сут савдо» МЧЖга қарашли 1996 йилда ишлаб 
чиқарилган «Нексия» русумли, давлат 
белгиси 60095 LAA бўлган автотранспорт 
воситаси. Бошланғич баҳоси 14502 791 (ўн 
тўрт миллион беш юз икки минг етти юз тўқсон 
бир) сўм.

Аукцион савдоси 2014 йил 10 январь куни соат 11.00 да, 
ушбу кунда аукцион савдоси бўлиб ўтмади деб эътироф 
этилган тақдирда, такрорий аукцион савдоси 2014 йил 
14,17,21,24 январь кунлари соат 11.00 да Андижон шаҳри, 
А.Навоий шоҳ кўчаси, 30-уй, 107-хонада бўлиб ўтади. 
Аукцион савдосида қатнашиш учун талабгорлар мулк 

бошланғич баҳосининг 15 фоиз миқдорида гаров пулини 
ТИФ  «Миллий банк» Андижон шаҳар бўлимининг 
20208000904456131001 ҳисоб рақамига М Ф О: 00074, 
И Н Н : 205987298 тўлашлари шарт. Савдода иштирок этиш 
учун талабгорлардан аризалар қабул қилиш эълон чоп 
этилган кундан бошлаб ҳар куни (дам олиш ва байрам 
кунларидан ташқари) ва аукцион савдоси ўтказилишидан 1 
(бир) соат олдин 10.00 га қадар Андижон шаҳри, А.Навоий 
кўчаси, 30-уй, 107-хонада қабул қилинади.

Аукцион савдосида қатнашиш учун жисмоний шахслар 
паспорт нусхаси, юридик шахслар жамият Низоми ва 
таъсис ҳужжатлари, агар ваколатли шахс қатнашса, 
белгиланган тартибда берилган ишончнома тақдим 
қилиши лозим.

Кўшимча маълумот учун манзил: 
Андижон шахри, А.Навоий шох кўчаси, 30-уй, 107-хона.

Телефон: +99891 60 6 -8 8 -81 , +99890 269-88 -81 .
Гувохнома № 00126

http://www.21asr.uz

жацон ФЕРИЕРПОРИ:
к и и  кандай войиган?

СУВАРАК -  
ХАМ ДАВО,
ХАМ ДАРОМАД МАНБАИ
Хитойлик фермер Ванг Фуминг 
суварак бизнесига қўл уриб, 
бирданига бойиб кетганига 
кўпчилик ишонмаса керак. 
Аммо бу — ҳақиқат. Ҳозирги 
кунда унинг фермер 
хўжалигида 10 миллиондан 
ортиқ ҳашарот парвариш 
қилинмоқда. Эътиборлиси, 
танаси оқсил ва целлюлоза 
моддаларига бой бўлган, 
шунинг учун ҳам фармацевтика 
ва косметология соҳаларида 
кенг қўлланилаётган «суварак 
кукуни»нинг нархи кейинги уч 
йилда нақ ўн баробар 
кўтарилган. Хусусан, 2010 
йилда ярим кг. қуритилган 
суваракнинг баҳоси ўртача 
тўрт АҚШ долларини ташкил 
этган бўлса, бугун нақ қирқ 
долларга етган!

Хитойда ишбилармонликнинг 
бу ғалати тури тобора 
ривожланиб боряпти. 
Фермерларнинг таъкидлашича, 
суварак камчиқим ва беозор 
ҳашарот бўлиб, уларни 
кўпайтириш учун ташландиқ 
бино ва ... озиқ-овқат қолдиғи 
бўлса бас.
Суварак бўйича тадқиқот олиб 
борган мутахассислар бу 
ҳашаротдан тайёрланган дори- 
дармонлар онкологик 
касалликлар ва суяк сили каби 
даволаниши қийин бўлган 
хасталиклардан фориғ 
бўлишда қўл келишини 
таъкидламоқдалар.

ОШКОВОКДАН АНАНАС 
«ЕТИШТИРГАН»
ФЕРМЕР
Россиянинг Калуга вилоятида 
яшовчи Анатолий Мазурин 
ноанъанавий фермерликка қўл 
урган ишбилармонлардан. Гап 
шундаки, йигирма йил 
давомида сабзавот ва гул 
етиштирган фермер кучли 
рақобат туфайли иши 
юришмай қолгач, қуритилган 
сабзавотни шакарли сувда 
қайнатиб, ширинлик 
тайёрлашга қўл урди. 
Ишонсангиз, унинг қизил 
лавлагидан тайёрлаган 
қандолати мармеладдан 
қолишмайди. Қиёмда қайнатиб 
пиширилган ошқовоқ эса 
ананасни эслатади. 
Қандолатчилик фабрикаларида 
ишлаб чиқариладиган 
маҳсулотларга нисбатан анча 
арзон бўлган бундай табиий 
ширинликлар аввал 
Калуганинг ўзида, кейинчалик 
эса Россия ва унга чегарадош 
ҳудудларда ҳам оммалашди. 
Омадли тадбиркор эса энди 
қандолатчилик цехидан 
ташқари, сабзавот ва 
меваларни қайта ишлайдиган 
заводни ҳам ишга туширди. 
Айни пайтда Мазуринга 
тегишли корхоналарда 100 га 
яқин киши меҳнат қилмоқда.

ХОЛВА ДЕГАН БИЛАН 
ОҒИЗ ЧУЧИМАСА ХАМ...
Германиялик фермерлар 
қўшимча даромад топишнинг 
ғаройиб йўлини топдилар. Бу 
иш Рейн дарёси бўйидаги 
хўжаликлар яқинига ташриф 
буюрган сайёҳларга дарё ва 
унинг ирмоқларидаги қумдан 
олтин ажратиб олиш 
мумкинлиги айтилганидан 
кейин бошланди. Шундан 
кейин ҳудуддан ўз қўли билан 
соф олтин топишни хоҳлаган 
меҳмонлар кети узилмай 
қолди. Гарчи бугунгача 
сайёҳлар бу ерда бир мисқол 
ҳам тилла топмаган бўлсалар- 
да, «олтинли ер»ни ижарага 
бериб, даромад кўраётган 
уддабурон фермерларнинг 
мўмай даромади кундан-кунга 
ошаётир.

Гулноза МУҲИДДИНОВА 
тайёрлади.

II март куни плей-офф
ғолибини қабул қиладиган футболчиларимиз 
19 март куни «Фўлад» билан беллашадилар.

Миржалол ҚОСИМОВ:

«Бунёдкор» қитьада тенгсиз 
бўлиш учУн курашади»
10 декабрь куни Осиё Футбол конфедерациясининг Куала-Лумпур 
шаҳридаги штаб-квартирасида 2014 йилги Чемпионлар лигаси 
мусобақасининг гуруҳ босқичи учун қуръа ташлаш маросими ўтказилди
Шухрат ХУЖАЕВ,
«XXI asr»

Унга кўра, мамлакатимиз 
чемпиони — «Бунёдкор» фут
бол клуби нуфузли турнир- 
нинг «В» гуруҳида «Ал 
Фотиҳ» (Саудия Арабистони) 
ва «Фўлад» (Эрон) жамоала- 
ри билан беллашиши маъ
лум бўлди. Ушбу гуруҳга 
қўшиладиган тўртинчи жа- 
моанинг номи келаси йил
нинг 2-IS февраль кунлари 
ўтказиладиган саралаш баҳ- 
сларидан кейин аниқланади. 
Мазкур «бўшлиқ»ни тўлди- 
риш учун квалификация бо- 
сқичида «Ал Райян» (Қатар), 
«Ал Қодсия» (Кувайт), «Бани- 
яс» (БАА) ва «Ал Жаиш» 
(Қатар) клублари ўзаро ку- 
рашадилар. Ўз навбатида, 
мамлакатимизнинг яна икки 
жамоаси — «Локомотив» 
(Тош кент) ва «Насаф» 
(Қарши) ҳам айни пайтда 
мусобақанинг саралаш баҳ- 
сларига тайёргарлик кўра- 
ётгани, турнир регламенти- 
га мувофиқ, клубларимиз 
ана шу синовдан ўтган тақ- 
дирда ҳам гуруҳ босқичида 
«Бунёдкор»га рўбарў кел- 
маслигини таъкидлаш дар- 
кор.

« Қ а л д и р ғо ч л а р » н и н г 
ҳозиргача маълум бўлган ра- 
қибларига тўхталар эканмиз, 
сўнгги  мавсумда Саудия 
Арабистони чемпионлигини 
қўлга киритган «Ал Фотиҳ» 
клуби Осиё Чемпионлар ли
гаси дебю танти экани, 
«Фўлад» эса турнирда фақат 
бир марта (2006 йилда) ўз 
омадини синаб кўргани ва

ўшанда «пўлат эритувчилар» 
ўз гуруҳларидан плей-офф 
босқичига чиқа олмаганини 
айтиб ўтиш мумкин. «Бунёд
кор» эса мазкур мусобақада 
еттинчи бора иштирок эт- 
моқда. Аҳамиятлиси, тош- 
кентликлар ўтган олти йил 
давомида гуруҳдан чиқиш 
масаласини ижобий ҳал эт
ган.

Қуръа натижалари хусу- 
сида ўз фикр-мулоҳазалари- 
ни билдирган Миржалол 
Қосимов «Бунёдкор»нинг ав- 
вало ОЧЛ гуруҳ босқичида 
яна «Ғарб» минтақаси вакил
лари билан тўқнаш келиши 
(2012 ва 2013 йилларда 
«Шарқ» зонасида тўп сурган 
«қалдирғочлар» Хитой, Япо
ния, Жанубий Корея, Авст-

ралия жамоалари билан бир 
гуруҳда баҳс олиб бориш- 
ган) унда қизиқиш уйғотга- 
нини эътироф этди:

— Кетма-кет икки йил да
вомида шарқий минтақада 
ўйнаганимиз сабабли у ер- 
даги рақиблар бизга яхши 
таниш бўлиб улгурганди. Бу 
сафар «Ғарб»га тушганимиз 
олдиндан аниқ бўлгани учун 
ўтган вақт давомида араб ва 
форс футболи вакиллари 
ҳақида имкон қадар кўпроқ 
маълумот тўплашга ҳаракат 
қилдик, — деди «Бунёдкор» 
бош мураббийи. — Биз ўрин 
олган «В» гуруҳи жамоалари 
ҳақида нима дейиш мумкин? 
Маълумки, «Шарқ» зонаси 
жамоалари Австралия клуб- 
ларини ҳисобга олмаганда, 
ўз миллий чемпионатларини 
биз сингари «баҳор-куз» ти- 
зимида ўтказади. Шу боис, 
улар билан ўйин амалиёти- 
миз деярли тенг эди. 
«Ғарб»да эса бу борада биз
га оғирроқ бўлади. Масалан, 
ОЧЛнинг гуруҳ баҳслари Са
удия Арабистони чемпиона- 
ти ниҳоясига етиши билан 
бошланади. Нима бўлганда 
ҳам, жамоамизнинг ўз олди- 
га қўйган мақсади ўзгармай- 
ди: «Бунёдкор» Осиё Чемпи
онлар лигасида фақат мутлақ 
ғолиблик учун курашади!

Хулоса ўрнида М.Қосимов 
шогирдлари «ОЧЛ-2014» до- 
ирасидаги илк ўйинларини 
2S февраль куни меҳмонда 
«Ал Фотиҳ»га қарши ўтка- 
зишларини, кейинги икки 
баҳс Тошкентда бўлиб ўти- 
шини айтиш лозим. 11 март 
куни плей-офф ғолибини 
қабул қиладиган футболчила
римиз 19 март куни «Фўлад» 
билан беллашадилар.

Гидрометеорология 
марказининг хабар 
беришича, 12-19 
декабрь кунлари 
Ўзбекистонда об-ҳаво 
ўзгарувчан бўлиб, ҳафта 
давомида вақти-вақти 
билан ёмғир (қор) 
ёғиши, баъзи жойларга 
туман тушиши 
кутиляпти.
Қорақалпоғистон 
Республикаси ва Хоразм 
вилоятида ҳарорат 
кечаси 2-7 даража совуқдан 3 даража илиққача, кундузи 2-7 
даража, гоҳо 7-12 даража илиққача ўзгариб туради. Навоий, 
Бухоро, Самарқанд, Жиззах ва Сирдарё вилоятларида ҳарорат 
кечаси 2-7 даража илиқ, кундузи эса 5-10 даражадан 8-13 даража 
илиққача кўтарилади. Қашқадарё ва Сурхондарё вилоятларида 
ҳарорат кечаси 3-8 даража илиқ, кундузи 3-8 даража илиқ, баъзи 
кунлари 12-17 даража илиққача кўтарилиши кутилади. Тошкент 
вилояти ва пойтахтимизда термометр миллари кечаси 0-3 даража 
совуқ, 13-15 декабрда эса 3-8 даража илиқ, кундузи 12-17 даража 
илиқ бўлишини кўрсатади. Республикамизнинг шарқи — 
Андижон, Фарғона ва Наманган вилоятларида кечаси 2-7 даража 
совуқдан 2 даража илиққача, кундузи 3-8, айрим кунлари 8-13 
даража илиққача кўтарилади. Тоғли жойларда кечаси 5-10 даража 
совуқдан 2 даража илиққача, кундузи 5-10 даража илиққача 
ўзгариб туради.

Реклама

Реклама

ЦЕНТРЫ ПРОДАЖ  В ТАШ КЕНТЕ:
Тел./факс: (371) 215-09-11, 215-18-17. 

Тел.: (+99891) 162-99-99, (+99898) 303-90-09 
(+99895) 177-01-17.

Узнай больше

IJTIM OIY-SIYO SIY  GAZETA

TADBIRKORLAR VA 
ISHBILARMONLAR HARAKATI -  

O' ZBEKISTON LIBERAL- 
DEMOKRATIK PARTIYASINASHRI

ТАХРИРИЯТ: Темур АБДУРАҲМОНОВ, Сайфулла ИКРОМОВ, Шаҳзод НАЗАРОВ, Озод РАЖАБОВ, Муҳаббат РАВШАНОВА,
Носир ТОШЕВ, Шуҳрат ХЎЖАЕВ, Маркс ЮСУПОВ, Ориф ЎЛМАСОВ, Янгибой ҚЎЧҚОРОВ.

БЎЛИМЛАР: Котибият -  281-40-17 (тел./факс), Партия турмуши ва парламент фаолияти бўлими -  255-64-80, Ахборот ва таҳлил, хатлар 
ва шикоятлар бўлими -  255-64-80, Кичик бизнес ва хусусий тадбиркорлик фаолияти бўлими -  215-60-45, Ёшлар ва аёллар масалалари 
бўлими -  254-03-79, Реклама ва шартномалар бўпими -  215-60-45, 255-68-50, Қабулхона: 215-63-80 (тел./факс).

